
ПАРЛАМЕНТ

МАГЪАНАЛЫ УШАКЪ

Билим бериу

2 бет 3 бет 4 бет

Бу осал къылыкъ 
ёресине хатады

3 бет

Чекчилени чынтты 
шуёхлары

4 бет

Аперим, 
Юсюп!

Малкъарны жаны кибик 
кёрген уллу поэт

Ахыры 2-чи бетдеди.

Рейтинг

Ахыры 2-чи бетдеди.

Коллегия

Ахыры 2-чи бетдеди.

Ахыры 2-чи бетдеди.

АЧЫКЪЛЫКЪ

Жазылыу-2012

Бизни индексибиз - 51532

 Хурметли окъуучула!

2012жылны экинчи жарымына жазылыу 
кампания бардырылады.

Сиз «Заман» газетге связьны къайсы по-
чта бёлюмюнде да жазылыргъа боллукъ-
суз. Алты айгъа жазылыуну багъасы, аны 
чертирге сюебиз, тюрленмегенди, ал-
гъыннгылай къалгъанды - 356 сом 10 капек.

Съездден сора сагъышла

КъМР-ни Парламентини Экология 
эм табийгъатны хайырланыу  жаны 
бла комитетинде «КъМР-де агъач-
ланы хайырланыу эм къоруулау» 
деген темагъа «тёгерек стол» бол-
гъанды. Жууаплы ведомстволаны, 
заповедниклени келечилери депу-
татла бла бирге тёгерекдеги къуду-
ретни къоруулауну, агъачны сакъ-
лауну проблемаларын сюзгендиле.

Кенгешни ача, Парламентни спи-
керини орунбасары Натби Бозиев 
бюгюнлюкде агъачны сакълау    магъ-
аналы вопросладан бири болгъанын 
чертгенди. «Бюгюн бу жаны бла про-
блемаланы ачыкълап, халны таплан-
дырырча тийишли  мадарла табарбыз 
деп ышанама», – дегенди.

КъМР-ни Агъач мюлк жаны бла къы-
рал комитетини башчысыны орунбасары 
Мухамед Маремов билдиргеннге кёре, 
республикада агъачла 321 минг гектар-
ны тутадыла, андан 194 минги  къырал 
комитетни иелигиндеди. Къалгъаны 
уа   муниципалитетлени, тюрлю-тюрлю 
федеральный учрежденияланыкъыды.  

Комитет къалай къурал-
гъаныны, республиканы 
башчылары алагъа къал-
лай борчла салгъанлары-
ны эм анда бардырыл-
гъан ишлени юслеринден 
ведомствону башчысы 
Аслан Дышеков айтханды. 
Ол жол фондну къурау 
системада юсюбюзде-
ги жылдан башлап синг-
дирилген тюрлениулени 
юсюнден билдиргенди. 

-  Алгъын заманлада 
жолланы къурулушуна, 
аланы жангыртыугъа эм 
тап халда тутаргъа башха 
бёлюмлеге берилгенден 
сора къалгъан ахча бёлю-
не эди, энди уа жол мюлк 
финансла бла тынгылы 
жалчытылынып башланн-
ганды. Сёз ючюн, былтыр 
бизни бёлюмге республи-
каны бюджетинден 340 
миллион сом берилген 

«Тёгерек столгъа» «Курорты Север-
ного Кавказа» ОАО-ну башчылары, 
региондан кибик, Москвадан да  жа-
мауат организацияланы келечилери, 
Социальный экономиканы тинтиулени 
арасында ишлегенле эм башхала 
чакъырылгъан эдиле. Аны повестка-
сына Север Кавказда уллу инвестиция 
проектлени жашауда бардырыуну, 
«Курорты Северного Кавказа» къы-
рал корпорацияны республикала-
ны властьлары,муниципалитетле, 
жер-жерли жамауат биригиуле бла 
байламлыкъларыны проблемалары 
киргендиле. Андан сора да, тюбешиуге 
къатышханла  къонакъ юйлени, инфра-
структура объектлени къурулушларына 
жерлени бёлюуню хайырлы амалларын, 
тутхучлу айныуну  комплекс проектинде 
курорт жерледе жашагъан халкъланы 
сейирлери эсге алынырча этиуню жол-
ларын излегендиле.

Биз Курданланы Узеирден бек алгъа 
жер-жерли властьны бла Север Кав-
казны курортларыны араларында бай-
ламлыкъла къалай къуралгъанларын, 
алагъа чырмау этген сылтаула болгъан-
ларын бла къалгъанларын соргъанбыз.

-«Север Кавказны курортлары» ОАО-
ну башчылары айтханнга кёре, Къа-

Къабарты-Малкъар-
ны Башчысы Рунетде 
атлары айтылгъан по-
литика къуллукъчуланы 
россейли рейтингинде 
27-чи жерни алгъан-
ды. Рейтинг Яндекс 
излеучю  системаны 
шартларына кёре къу-
ралгъанды. Wordstat.
yandex.ru ачыкъ сер-
висни болушлугъу бла 
Россей Федерацияда 
политика къуллукъчу-
лагъа этилген запросну 
статистика шартлары 
тинтилгендиле. Ахы-
рында хар политик да къаллай бирге белгили болгъаны  ачыкъ-
ланнганды. Тизмеде ала битеу да 500 болгъандыла.
Рейтинг 2012 жылда 14-чю майда къуралгъанды. Ол хар тогъуз 

айдан жангыртылады. Аны жангы шартлары энди 2013 жылда 1-чи 
февральда басмаланырыкъдыла.

КъМР-ни Башчысыны бла Правительствосуну 
пресс-службасы.

Бирси кюн  республикада Бир 
къырал экзаменни (ЕГЭ-ни) би-
ринчи кюню эди. Онбиринчи 
классны бошагъанла информа-
тикадан, биологиядан эм  истори-
ядан билимлерин сынагъандыла.

Быйыл ЕГЭ-ни жорукъларына 
кёре барыр ючюн, кёп амалла 
хайырланыллыкъдыла, аланы 
санында жамауат къараучула. 
Къараучуланы къауумуна кёп уч-
режденияланы эм ведомствола-
ны келечилери киргендиле, аланы 
араларында КъМР-ни Жамауат 
палатасында старейшиналаны 
советини членлери да бардыла. 
Къараучуланы ишлерини юсю 
бла, координатор Исмел Да-
дов айтханнга кёре, жамауатны 
келечилери экзамен баргъан 
пунктлада турургъа эм бузукълукъ 

Къабарты-Малкъар Республиканы 
Жашау журт-коммунальный мюлк 
жаны бла къырал комитетини башчы-
сы Къулийланы Мустафир адамланы 
приёмгъа алгъанды. Ол кюн анга жар-
сыуларын айтып онбеш адам келген 
эди. Аны юсюнден комитетни пресс-
службасы билдиргенди. 

Аладан экеулен жашагъан кёп фа-
тарлы юйлерин тынгылы жангыртыу 
программагъа къошар амалланы 
излегендиле. Комитетни башчысы 
бу проблеманы къалай тамамларгъа 
боллугъун  ангылатханды. Андан сора 
ол юйледе жашагъанла сюе эселе, 

Къырал Думаны депутаты, 
Халкъла аралы ишле жаны 
бла комитетни члени  Адальби 
Шхагошев Россей жангы  ат-
лам этгенди, алай эсе уа, бизге 
да жангыча сагъыш этерге 
керекди, сёлешип тургъандан 
шарт ишлеге кёчерге заман 
жетгенди,деп белгилегенди. 
«Съездде бусагъатда партия-
ны демократизациялау керек 
болгъаныны бла къалгъаныны 
юсюнден кёп тюрлю оюмла 
айтылгъандыла. Аны жууабы 
бирди: бусагъатда биз бир би-
рибиз бла уллу байламлыкъда 
жашау этебиз, аны себепли  
«Единая Россияны» ичинде 

Арсен Каноков - Рунетде аты 
кенг белгили политикледен бириди

Партияны ичинде конкуренция - 
аны кючлендириуню жолуду

«Единая Россияны»  озгъан шабат кюн бардырылгъан 
съезди партияны ишин жангыча къураргъа  боллукъ 
оноула этгенди. Ала къалай толтуруллукъларын быйыл 
регионланы башчыларын айырыула кёргюзтюрюкдюле. 
Единоросланы башчылары, РФ-ни Правительствосуну 
Председатели Дмитрий Медведев партияны бютюн ачыкъ 
этерге айтады. Ол заманда,аны оюмуна кёре, къыралны 
халкъыны асламысы партиягъа жангыдан ал бурлукъду. 
Съездни делегатлары битеу уставха кийирирге белгиленн-
ген тюзетиулени да бирча ыразылыкъда къабыл кёрген-
диле. Ол бошалгъандан сора ала басманы келечилерине 
кеслерини оюмларын билдиргендиле.

болгъанны жашырыр амалы-
быз жокъду. Не къадар ачыкъ 
болсакъ, конкуренцияны тий-
ишли даражада бардырыр-
гъа къолубуздан келликди. 
Съездде айтылгъан тюрле-
ниулени эталсакъ, жамауатны 
«Единая Россияны» ишине 
ышаныулугъу бютюн кючле-
нирикди. Единоросла жанлы 
болгъанла асламдыла, алай 
анга къажау сюелгенле да аз 
тюйюлдюле. Кёз къарамыбыз-
ны тюрлендирсек, алчылыгъ-
ыбызны сакълаяллыкъбыз»,-
дегенди ол.

Агъачыбызны къоруулау - 
туугъан жерибизни сакълауду

Къабарты-Малкъарда битеу агъачла 
да энчи сакъланыргъа тийишлидиле. 
Ол тёгерекдеги къудуретни, сууну къо-
руулау, санитар-гигиена, саулукъ сакъ-
лау, рекреация эм башха жумушланы 
тамамларгъа себеплик этеди. 

Бюгюнлюкде аслам эс агъачланы 
от тюшюуден къоруулаугъа бурулады. 
Апрельден октябрь айгъа дери бу 
жаны бла энчи мадарла этиледиле. Сёз 
ючюн, «2009-2015 жыллада  КъМР-де 
агъачланы от тюшюуден сакълауну 
юсюнден», «2012-2020 жыллада КъМР-
де агъач мюлкню айнытыуну юсюнден» 
республикалы программала жашау-
да бардырыладыла. Андан сора да, 
мюлкле от тюшюуге къажау   техника 
бла жалчытылынадыла, 78 маршрутда 
патрулирование бардырылады, хар 
мюлкде да отну ёчюлтюу жаны бла 
планла къабыл этилгендиле,  башха 
жумушла тамамланыладыла. Аланы 
хайырындан быйыл агъачлагъа бир 
кере да от тюшмегенди. 

Мухамед Маремов келтирген шарт-
лагъа кёре, агъачлада асламында 

чынар, эмен, нарат, къайын, бусакъ 
терекле ёседиле. Асламы ёсюулери-
ни орталыкъ жыл санындадыла (44 
проценти), къартайгъанла уа  36 про-
центге жетедиле. Ол а   нормативлеге 
келишеди. 

РФ-ни Агъач кодексини 25-чи ста-
тьясына тийишлиликде былтыр эки 
аукцион бардырылгъанды, алагъа 
кёре 99 келишим этилип, агъачланы 
191 гектары  арендаторлагъа берил-
ген эди.  Быйыл а аланы саны 214-ге 
жетгенди, ала 1609 гектар жерни 
алгъандыла. 

2011 жылда федеральный бюджетге 
агъачны хайырланыудан  2,1 миллион 
сом тюшгенди. Ол санда тереклени 
сатыу-алыудан 1,1 миллион, аренда-
дан - 929 минг, тюрлю-тюрлю тазир-
леден да – 104 минг сом болгъандыла. 
99 гектар агъач а рекреация жумуш-
лада хайырланылады. «Бу иш башха-
ладан файдалыды – андан 603 минг 
сом тюшгенди», - дегенди докладчы.   

«Туризмни кереклилигин, аны хайырын 
бизни адамларыбыз кимден да иги биледиле»

барты-Малкъардан башха жерледе не 
регион,не муниципальный даражада 
аланы ишлерине бир тюрлю тыйгъыч 
жокъду. Манга ол къужур кёрюннгенди, 
нек дегенде Элбрусда да ол жаны бла 
даула чыкъгъан эселе да, ала барысы 
да кетерилгендиле. Аны къой, кластер 
къураугъа биз башха республикаладан 
эсе иги хазырланнганбыз:жерге иелик 
этиуню формалары  шарт тохташды-
рылгъандыла, инфраструктура, тау-лы-
жа трассала, канат жолла  ишленирик 
жерлени асламысы бизде бошдула-ала 
тау бетледиле,тикледиле.

«Север Кавказны курортлары» ком-
пания къонакъ юйле, кафеле,прокатла 
эмда аллай башха затла ишлерге льго-
талы кредитлени ол жерледе жашагъан 
адамлагъа берирге хазыр болгъанын 
да билебиз. Аны келечилери, Элбрусха 
келип, аны жамауаты бла тюбешип, 
аны жашагъан жерлерин  айнытыу 
жаны бла оюмларын туура этерге деп 
турадыла. Адамланы бла курортланы 
сейирлери келишгенлерин кёрселе уа, 
быйыл окъуна бизни районда проект-
лерин жашауда бардырып башларгъа 
хазырдыла.

-Жамауатны оюму уа къалайды?
-Бизни адамларыбызны ангылаулары 

башха регионладан эсе уллу сунама. 
Рекреация не болгъанын алагъа айтыр 
кереклиси жокъду. Биз жашагъан жер-
леде ол иш башхаладан эсе файдалы 
болгъанын ала уста биледиле. Аны 
себепли,мен акъыл этгенден, адам-
ларыбыз «Север Кавказны курортла-
рыны» предложенияларына къулакъ 
салыргъа хазырдыла.

-Сёз ючюн, Чегет талагъа биреу 
келди да, анга дери ишленнген эмда 
мындагъы предпринимательлеге 
файда келтирген мекямланы кете-
рип, жангыларын ишлерге сюйдю 
эсе уа?!

-Аллай зат жаланда анда-санда бир 
тюберге боллукъду. Азау бла Чегет 
талалада бир-эки объектни кетерирге 
да тюшер. Алай аланы иелери ыразы 
болмай бир зат да этиллик тюйюлдю, 
деп курортланы таматалары алай 
айтадыла. Аланы аллай юридический 
эркинликлери да жокъду. Къырал 
бу жерли халкъгъа болушса, пред-
принимательлеге льготалы кредитле 
алыргъа себеплик этилсе, битеу даула 
да кеслери алларына кетип къаллыкъ-
дыла.

Шёндю Элбрус элде  сюелген ме-
кямла барысы да 18 эм андан да кёп 
процентлеге алыннган кредитлеге 
ишленнгендиле. «Север Кавказны 
курортлары» уа 2-3 процентге берирге 
айтады, процентсиз кредитле бериуню 
онгларына да къарай турады.

Минги тауну тийресинде Элбрус элни администрациясыны башчы-
сы Курданланы Узеир РФ-ни Жамауат палатасында «тёгерек столгъа» 
къатышыргъа чакъырылгъан эди. Анда сёз Север Кавказны курортларын 
андан ары айнытыуну юсюнден баргъанды. Ол тюбешиуню регионланы 
социальный-экономика болумларын тинтиу жаны бла ара - RAMCOM - 
къурагъан эди. Ол коммерциялы болмагъан автоном организация бол-
гъанын белгилерге тийишлиди.

Эс бёлюп тынгылагъанды, борчла салгъанды
комитетни аварияла болгъан кезиулеге 
деп сакъланнган къыстырыгъындан 
материалла бла болушлукъ этерге онг 
болгъанын да билдиргенди. Алай, ол 
айтханнга кёре, бу юйлени сюртюу-бо-
яу ишлерин муниципальный властьла 
боюнларына алыргъа керекдиле.

Бахсан шахардан келген Л. Шалова 
ол жашагъан кёп фатарлы юйде эртте-
ден бери суу болмагъаныны юсюнден 
жарсыуун айтханды. Къоншу журтлада 
суу хар заманда да барды, алада уа 
ючюнчю этажына дери келеди. 

Алай аны андан ары жетмегени, 
Шалова айтханнга кёре, юйню жанын-

да машинала жуугъан жер ишлеп 
башлагъаны бла байламлыды. Къу-
лийланы Мустафир «Баксанводока-
нал» къырал унитар предприятияны 
башчысына бу проблеманы узакъ 
болжалгъа салмай тамамларгъа деп 
буйрукъ этгенди. Дагъыда Бахсанны 
администрациясына да бу вопросну 
контрольгъа алырларын тилегенди.    

Приём кюн, хар келгенни да жарсыу-
ларын эсге алып, аланы тамамларгъа 
деп буйрукъла берилгендиле эм тий-
ишли рекомендацияла этилгендиле.

Бизни корр. 

Къарау сезерча 
тюрленнгенди

Къабарты-Малкъар Республиканы Жол мюлк 
жаны бла къырал комитетини озгъан жылда ишини 
эм быйылгъа белгиленнген борчларына жораланып   
коллегиясы болгъанды. Аны ишине КъМР-ни Прави-
тельствосуну Председателини орунбасары Уянала-
ны Кязим  къатышханды. 

эсе, быйыл эки миллиард-
дан аслам сом бёлюню-
рюкдю, дегенди ол. Алай 
ол ёлчемден 450 миллиону 
алгъын жол инфраструк-
тураны айнытыуда хайыр-
ланнган кредит борчланы 
жабаргъа кетерикди, де-
генди.

Дагъыда ол быйыл та-
мамланыллыкъ ишлени 
юслеринден айта, Кисло-
водск - Долина Нарзанов 
- Жылы Суу - Элбрус жол-
ну къурулушу бек магъ-
аналыгъа саналгъанын 
чертгенди. Федеральный 
жолну Ставрополь крайны 
чегинден башлап Тамбу-
кан кёлню жаны бла Про-
гресс элге дери баргъан 
кесеги 2015 жылгъа дери 
жангыртылып бошалыргъа 
керекди.

Бир къырал экзамен

ЕГЭ пунктлада - 
жамауат къараучула 

эслеселе, аны юсюнден ГЭК-ге 
(къырал экзамен комиссиягъа) 
жазаргъа эркиндиле.

Жамауат къараучу Ботталаны 
Жамал Тырныауузну бир шко-
лунда экзамен къалай баргъаны-
на къарагъанды, аны айтханына 
кёре,  анда иш инструкциягъа 
кёре къуралгъан эди. Бир-бир 
школчула, башлары ауругъанла-
рын айтханлай, алагъа  медици-
на болушлукъ этилгенди.

Россейни Жамауат палата-
сына ЕГЭ-ни юсюнден сорууу 
болгъан неда бузукълукъла-
ны юсюнден айтыргъа сюйген 
8-800-700-8-800 номер бла сё-
леширге боллукъду. Россейни 
регионларындан звонокла хакъ-
сыздыла.

Бизни корр.

«Президентни указы 
Шима л-Кавказ  феде-
ральный округда къурал-
гъан университетде аны 
ректору бла танышыугъа 
жораланнганды. Ол це-

Александр ХЛОПОНИН: 

Округда шёндюгю 
заманнга келишген ислам 
университет бек изленеди

ремонияны Шимал-Кав-
каз федеральный округда 
Президентни полномоч-
ный келечиси Александр 
Хлопонин бардыргъанды. 
Анга сейир этерча да тюй-
юлдю: уллу университет 
корпусну къурау аны баш-
ламчылыгъыды.

Кавказда университетни 
къурауну планын андан 
ары бардырыу баш борч-
ду. Программа 10 жылгъа 
деп жарашдырылгъанды 
эм 2011 жылда толу тамам 
этилликди. Ол юч универ-
ситетни - СевКавГТУ-ну, 
СГУ-ну эм Пятигорскеде-
ги гуманитар-технология 
къырал университетни 
мурдорларында къурала-
ды. Къыралны оноучула-
ры ректорну къуллугъуна 
кандидатураны иги кесек 
заманны (толу 10 айны!) 
сайлап кюрешгендиле. 
Алайды да, ахырында Али-
на Левитская бла таныш-
дыргъандыла.

Озгъан баш кюнде Дми-
трий Медведев, юч уни-
верситетни айнытыуну 
юсюнден программаны 
къабыл этип, анга къол 
салгъанды. Бизге бек 

Аны багъасы - федераль-
ный бюджетни эсебинден 
он миллиард сомду, анга 
крайны бюджетинден да 
къошарыкъдыла, дегенди 
ол.  

Андан ары экинчи урум 
башланырыкъды, тюз да  
билим бериу ара къурал-
гъанлай окъуна. Кесин ай-
нытыугъа ол кеси ахча 
ишлерге керекди, дегенди 
Александр Хлопонин. 

-Бюгюн биз къуру СКФО-
дан сора да, битеу къырал-
гъа керек  боллукъ специ-
алистлени  хазырлауну 
юсюнден айтабыз. Бир-бир 
ишле этилгендиле. Сёз ис-
ламоведенияны юсюнден 
барады. Бизге шёндюгю 
заманнга келишген ислам 
университет керекди. Про-
фессор къауумну жыял-
масакъ, иш тыгъырыкъгъа 
тыгъылып къаллыкъды. 
Университет дипломланы 
керексиз чыгъарып турур-
гъа эркин тюйюлдю. Ала 
10 минг окъуна болсунла. 
Конкурс болсун бир жерге 
50 адамдан, мында окъууну 
намысы кётюрюлюрча.

Ахыры 2-чи бетдеди.

башы - айнытыуну власть 
да, жамауат да ангылар-
ча программасы керекди. 
Айнытыу эки урум бла бар-
дырыллыкъды.  2012-2016 
жыллада - биринчи урум. 

1-чи июньда,Сабийлени къо-
руулауну кюнюнде, Нальчикде 
къолайсыз юйюрледен къыяулу 
эмда саусуз сабийлеге болуш-
лукъ этер мурат бла   «Жюрекден  
жюрекге» деген телемарафон 
ётерикди. Аны КъМР-ни Жаш 
юристлерини совети эмда «Вести.
Кабардино-Балкария» ГТРК-ны 
журналистлери бардырадыла. 
Акция «Россия 1» телеканалда 18 
сагъат 55 минутдан башлап 20.00 
сагъатха дери тюзюнлей эфирде  
кёргюзтюлгенлей турлукъду.

Андан тюшген ахча  шёндю 
къыйналып тургъан юч сабийни  
багъыугъа, алагъа керекли дар-
манла алыугъа къоратыллыкъды. 
Тимур Приказчиковну (анга 2 жыл 
бла 10 ай болады) жюрегини кёп 
жерлеринде къыяуу барды. Анга 
багъалы операция керек болуп 
турады. Аутизм ауруудан къый-

Жандауурлукъ телемарафон

Жюрекден жюрекге
налып тургъан Полина Кайдашха 
уа (анга алты жыл болады) жа-
ланда тыш къыралда багъар онг 
барды. Мария Ямгахова уа (анга 
1 жыл бла 7 ай болады) диабет-
ни бек къыйын тюрлюсюнден 
ауруйду.

«Къабарты-Малкъар» ГТРК-
ны сабийлеге болушлукъгъа 
деп бардырылгъан акциялары 
тёреге айланнгандыла. Аны ал-
лында бардырылгъан аллай эки 
жандауурлукъ ишлерине респу-
бликаны халкъыны асламысы, 
ыразы болуп, къолларындан 
келген болушлукъну этгендиле. 
Аланы къурагъанла бу жол да 
сабийлени къадарларына  жар-
сыгъан, халал жюреклиле кёп 
чыгъарла деп ышанадыла.

Телемарафон Профсоюзланы 
культура юйюнде 18 сагъат 30 
минутда башланырыкъды.

Конкурс

Ахыры. Аллы 1-чи бетдеди.

Депутат партияны ичиндеги 
конкуренция, жашырын къол 
кётюрюу, отчёт этиу эмда парти-
яны иши ючюн аны хар членини 
энчи жууаплылыгъы «Единая 
Россияда» бирликге хата сал-
мазлыкъларына ийнаныпды. 
«Аны къой, хайырлы окъуна 
боллукъду. Партиягъа бир хый-
лалыкъ бла киргенлеге энди 
кёпле бла эриширге тюшерик-
ди. Мындан ары ала къуллукъ-
лагъа «башында» кимни эсе да 
айтханы бла кирип къалаллыкъ 
тюйюлдюле. Уставха этилген 
тюзетиуле партияны бютюн 
кючлендирлигине мен ишексиз-
ме. Шёндю алай этмесек эди, 
«Единая Россияны» рейтинги 
энишге тюшюп кетерик эди. 
Партия ишде ачыкълыкъ, жуу-
аплылыкъ не заманда да керек 
болгъандыла. Айырыучула ала 
сайлагъан адамны не ючюн 

КъМР-ни Билим бериу эм илму 
министерствосу, РФ-ни республи-
када Чекде управлениясы, Черек 
районну жер-жерли администра-
циясы болушуп, «Шалушка» окъуу 
арада эки кюнню ичинде «Чекчи-
лени жаш шуёхлары» клубланы 
араларында эришиу болгъанды. 
Аскер-спорт мероприятиялагъа 
Огъары Малкъарны биринчи 
номерли школуну, Бызынгыны, 
Булунгуну, Нальчикни алтынчы, 
тогъузунчу, жыйырма сегизинчи 
номерли школларыны команда-
лары къатышхандыла. 

Эришиуле спортну талай тюрлю-
сюнден бардырылгъандыла: эста-
фета, дистанцияны чабыу, авто-
матны чачыу эм жыйыу, ушкокдан 

терслегенлерин неда кётюрген-
лерин билирге керекдиле».

Съезд башланырны аллында 
политика платформалада ушакъ-
ла, даулашла бардырылгъан-
дыла. Алада А.Шхагошев прай-
меризле керек болгъанларыны 
юсюнден оюмун билдиргенди. 
Алгъадан къол кётюрюуню пар-
тия дайым да хайырланырыкъ 
амалгъа нек санайса, деген 
соруугъа жууап бере, ол былай 
чертгенди: «Алгъадан къол кётю-
рюу болмай тийишли адамланы 
айырыргъа онг жокъду. Къалай-
алай болса да, партияны ичинде 
лобби къуралмай къалмайды. 
Секретарь «башындан» жиберил-
ген тизмеге киргенлени атларын 
туура эте эсе, ала делегатла болуп 
къалыргъа керекдиле. Алгъын 
алай болгъанды. Праймериз кон-
куренциягъа себеплик этеди. Биз 
керти окъуна тийишли адамланы 
сайларгъа борчлубуз.

Къол кётюргенлени санын сана-

уда хыйлалыкъла этилирле,деген 
къоркъуу да барды. Алай болса 
да, алгъадан къол кётюрюу бек 
керекли затды. Жангылгъан 
да этербиз, жангылычланы да 
тюзетирбиз, алай андан башха 
амалларыбыз жокъду. Шёндю 
бу тема бютюн къаты сюзюледи. 
Аны сылтауу субъектлени баш-
чыларын айырыу кезиу жетип 
келгени бла байламлыды. Пар-
тия, бек аздан, эки кандидатны 
кёргюзтюрге керекди. Аны член-
лерини барысыны да оюмлары 
эсге алынсала игиди».

«Единая Россияны» Къабар-
ты-Малкъар регион политсове-
тини секретарыны орунбасары, 
КъМР-ни Асламлы информация 
органла жаны бла къырал коми-
тетини председателини орунба-
сары Гыллыланы Ахмат, съездде 
этилген башламчылыкъланы 
юслеринден оюмун айта, партия 
жангыдан къуралгъанчады, деп 
белгилегенди. «Устав - не тюрлю 

партияны да мурдорун тутхан 
документди. Аны себепли анга 
кийирилген тюрлениуле рево-
люция магъаналыдыла,-деп 
чертгенди ол.- Ала «Единая 
Россиягъа» бютюнда кючлю 
болургъа, бютюнда биригирге 
себеплик этерле деп бек ыша-
нама. Ол заманда  алгъындан 
окъуна белгиленнген уллу бор-
чланы толтурууну, единороссла 
этген ахшы муратлагъа жетиуню 
къолгъа алыргъа боллукъду. 
Съездде Дмитрий Анатольевич 
Медведев партия ачыкъ бо-
лургъа керекди деп айтханды 
да, къыралны айныуу ючюн 
жууаплылыкъны кеси боюнуна 
алгъан «Единая Россия»  къул-
лукълагъа, политика кёз къа-
рамлагъа, ниетлеге да къара-
май, хар ким бла да сёлеширге, 
байламлыкъ жюрютюрге хазыр 
болургъа керекди».

Наталия КОНАРЕВА.   

Партияны ичинде конкуренция
- аны кючлендириуню жолуду

илишаннга атдырыу, строевой жыр 
айтыу, къууанчлы марш. Конкурсну 
итогларына кёре, биринчи жерни 
Огъары Малкъарны «Черекский до-
зор» командасы алгъанды, экинчи 
бла ючюнчю жерлеге Нальчикни 
алтынчы эм тогъузунчу номерли 
школлары чыкъгъандыла. 

Аланы Къабарты-Малкъарда 
ФСБ-ны Чекде управлениясыны 
башчысы, полковник Анатолий 
Пугачёв алгъышлагъанды эм 
дипломла, кубокла, саугъала да 
бергенди. Черек районну адми-
нистрациясыны атындан муни-
ципалитетни ишлери жаны бла 
управляющий Байсыланы Харун 
алгъыш сёз айтханды. 

Хорлагъан команданы эришиу-

леге школну директоруну юйретиу 
жаны бла орунбасары Чаналаны 
Роза бла  Огъары Малкъарда 
чекде заставаны прапорщиги 
Дмитрий Черноусов хазырлагъ-
андыла. Бусагъатда ол клубха 116 
сабий жюрюйдюле. Ала чекчини 
шуёху болурну аллында, ант эте-
диле, управленияны ишчилери 
уа алагъа жашил боюнчакъланы 
къысадыла. Клубну командасы 
жыл сайын быллай эришиулеге 
къатыша турады, алада алчы 
жерлени да алады. 

БЁЗЮЛАНЫ Залина.
Черек районну жер-жерли

администрациясыны
пресс-службасы.

Быйыл а «Россельхоз» бюд-
жетге 2,1 миллион сом жыяр-
гъа план салгъанды. «Финанс 
амалларыбыз уллу тюйюл эсе 
да, агъачны къоруулау, аны 
аяулу хайырланыу жаны бла 
битеу борчланы да тийишли-
сича тамамларгъа хазырбыз», 
- дегенди Маремов. 

Жыйылыуда «КъМР-де энчи 
сакъланнган табийгъат терри-
торияланы дирекциясы» къы-
рал учрежденияны башчысы 
Руслан Паков, «Нальчикни 
къырал опытный уучу мюлкю» 
федеральный учрежденияны 
таматасы Заурби Машуков, 

Агъачыбызны къоруулау - туугъан жерибизни сакълауду

Жарашдырылгъан програм-
магъа кёре, республиканы 
шахарларында бла эллеринде 
жолланы эм тротуарланы жа-
рытыугъа, тап халгъа келтири-
уге да энчи эс бурулады. Андан 
сора да, жоллада жюрюуде 
къоркъуусузлукъ мадарланы 
жалчытыргъа  85 миллион сом  
бёлюнюрюкдю.

Къабыл этилген документге 
кёре,  подрядчикле тамамлагъ-
ан ишлеге контроль   кючлени-
рикди. Башхача айтханда, ала 
ишлеген объектледе хар зат да 
тохташдырылгъан мардагъа 
кёре тынгылы этилмеселе, ала 
хайырланыргъа  алынырыкъ 
тюйюлдюле.         

Шёндю узакъ болжалгъа са-
лынмай этиллик ишледен бири 
– жоллада хайырланылгъан 
техниканы бла оборудованияны 
жангыртыуду. Аны себебинден 
ишлени шёндюгюлю технологи-
яла бла бардырыргъа боллугъ-
ун да белгилегенди.

Жолланы чунгур жерлерине 
ремонт этгенликге, ол жамаула 
кёпге бармагъанларыны юсюн-
ден да айтхандыла коллегияда 
сёлешгенле. 

Къабарты-Малкъарны жол-
ларыны асламы озгъан ёмюр-
ню 60-чы - 70-чи жыллада 

Къарау сезерча тюрленнгенди

Организацияны башчылары 
бла тюбешгенибиз сайын аланы 
жер-жерледе жашагъан адамла 
бла бирге ишлерге  итиниулю-
клери кюч ала баргъанын кё-
ребиз. Башхаланы билмейме, 
манга уа алай кёрюннгенди. 
Ала жамауатны жашау турму-
шун онг болгъаны къадарда 
сакъларгъа керекди, дейдиле, 
этнический эмда аграрный ту-
ризмни юсюнден да терк-терк 
сагъынадыла. Север Кавказны 
халкъларыны къылыкъларына, 
адет-тёрелерине бекден-бек эс 
бура барадыла. Эштада, ала, 
Россейни кесинде кибик, тыш 
къыраллада да ишлеп, сынау 
жыйышдыра болурла. 

-Бусагъатда иш неге жетип 
турады?

-Халны тинтиу, предложени-
яла хазырлау, Север Кавказны 
курортларыны субъект бла, му-
ниципалитет бла  байламлыкъла-
рын къурау ишле  бир ниетлилик 
болгъунчу созулгъанлай турлукъ-
дула. Мени эсимдеди, 80-чи жыл-
ладан башлап ма бюгюннге дери 
Элбрусну айнытыу жаны бла фе-
деральный даражада беш-алты 
программа къабыл кёрюлгени. 
Алагъа кёре, бир къауум инфра-
структура, коммерциялы, соци-
альный жумушла тамамланнган 
кибик этиледиле, андан ары уа 
иш бармайды.

«Север Кавказны курортла-
ры» уа бек уллудан тутханды-
ла. Алай этерик мадарларын 
тынгылы жарашдырмагъан-
ча кёрюнеди манга. Аны се-

«Туризмни кереклилигин, аны хайырын
бизни адамларыбыз кимден да иги биледиле»

Къабарты-Малкъар бийик тау за-
поведникни таматасы Газаланы 
Мухтар, «Приэльбрусье» миллет 
паркны башчысыны орунбасары 
Чочайланы Малик да сёлешген-
диле.

Биринчи сагъынылгъан бил-
диргеннге кёре, озгъан жыл от 
тюшерге къоркъуулу жерледе 
тинтиуле бардырылгъандыла, бу-
зукълукъла этгенлеге 19 эсгериу 
жарашдырылгъанды, 27 кере от 
заманында ёчюлтюлгенди.  

Докладчы бирле малларын 
агъачда кютгенлери ючюн те-
реклени тёгерегинде жер осал 
халгъа келгенине жарсыгъанды. 
«Сёз ючюн, быллай бузукълукъ-
ла  Малка элде боладыла. Элни 

администрациясы адамлагъа 
малларын агъачда кютерге эр-
кин этгенди. Ол бизни эсгер-
тиулерибизге эс бурмайды», 
- дегенди. 

Газаланы Мухтар билдиргеннге 
кёре уа, Бийик тау заповедникни 
кенглиги 82,6 минг гектаргъа же-
теди, андан 3,5 минги агъачла-
дыла. «Ала энчи сакъланадыла, 
мында тереклени кесерге эркин 
этилмейди», - дегенди.  

Ол, агъачла хауаны болумуна, 
сууну сакълаугъа уллу себеплик 
этгенлерин чертип, аланы къору-
улаугъа баш магъана берилирге 
тийишлиди, дегенди «Биз от 
тюшюуден сакъланыу жумушла 
бардырабыз, ол жаны бла эллени 

башчылары бла келишимле да 
этгенбиз», -  деп къошханды.  

Жыйылыуда башхала да сё-
лешгендиле. Кенгеш КъМР-ни  
Правительствосуна тийишли 
эсгертиуле къабыл этиу бла 
бошалгъанды. Анда «2012-
2020 жыллада КъМР-де агъач 
мюлкню айнытыуну юсюнден», 
«2012-2015 жыллада КъМР-де 
агъачланы от тюшюуден къо-
руулауну юсюнден» республи-
калы программалагъа ахчаны 
кереклиси тенгли бир бёлюрге, 
тереклени аурууладан сакълау 
жаны бла мадарла эм башха 
жумушла белгиленнгендиле. 

ТИКАЛАНЫ Фатима. 

Ахыры. Аллы 1-чи бетдеди.

бепли ала кёргюзтген амалла 
экономика,экология эм башха 
жаны бла да тюз болгъанларын 
бла къалгъанларын алыкъа 
шарт айталлыкъ тюйюлме. Нек 
дегенде ала адам, жер саныны, 
инфраструктура объектлени юс-
леринден да оюмларын алыкъа 
туура этмегендиле. Оюмлай 
тургъанларын а билебиз.

-Черек, Чегем ауузлада уа хал 
къалайды?

-Аланы да энчи проблемалары 
бардыла. Жерни хайырланыуну 
формаларын ала алыкъа тохташ-
дырмагъандыла. Аны себепли 
жамауат,муниципалитет эмда 
регион властьла бир тилли бол-
гъунчу, айтханыбызча, компания 
ол жерлеге бир тюрлю къоранч 
этерик тюйюлдю. 

Аграрный туризмни алсакъ окъ-
уна, ол эки район битеу излемле-
ни да жалчыталлыкъ тюйюлдю. 
Бизни республикадача, кластерде 
туристлени излемлерин толусунлай 
жалчытыр ючюн, республиканы 
битеу сюргю жерлерин, жайлыкъ-
ларын да хайырланыргъа керек 
боллукъду. Шёндю уа, сёз ючюн, 
Элбрусда солугъанлагъа продукт-
ланы асламысын биз тышындан 
келтиребиз.

-Башха регионлада жашагъ-
анланы уа бир зат да къайгъы 
этдирмеймиди?

-Къарачай-Черкесде бир къа-
уумла алада бизден эсе къыйын 
даула чыгъаргъа боллукъларын 
айтханлыкъгъа, анда иш къолгъа 
алыннганды, Архызгъа инвестици-
яла салынадыла, канат жолла иш-
лене турадыла. Мен а,айтханымча, 
КъЧР-ден эмда эркин экономика 

зоналары болгъан кластерле 
къураргъа белгиленнген башха 
республикадан эсе да биз онглу-
буз, деп алай къарайма.

Эштада, бизге бирге жыйылып, 
кёп кере сёлеширге тюшерик бо-
лур. Жаланда бир бирни оюмуна 
тынгылап табаргъа боллукъду 
тюз жолну - экономиканы айны-
тыугъа, жамауатны жашаууна да 
тап келген амалны.  Бек башы 
неди десегиз- хар кимге да иш та-
быллыгъы. Туризм бла байламлы 
усталыкъла барменле, канатчыла, 
башха ишле бла да чекленип 
къалмайдыла, онла бла,жюзле 
бла башха специальностьла да 
керекдиле.

Проектде туристлени жумушла-
рын жалчытыучу адамланы юйре-
тиу да кёргюзтюледи. Компания-
ны башчылары курорт жерледе 
жашагъанланы къылыкъларына, 
адет-тёрелерине къарап, ала 
жаланда шапала болуп къа-
лыргъа сюймегенлерин, бизнес 
бла кюреширге итинириклерин 
ангылагъандыла. Ол себепден 
бу ишни тамамлауну да хайырлы 
амалларын излейдиле.

-Табийгъатха уа не амал?
-Ким не айтса да, экология-

ны халы уа кёплени тынгысыз 
этдиргенлерин ангыларгъа ке-
рекбиз. Солугъанланы саны кёп 
болса, къудуретге заран жетмей 
къалмазлыгъы баямды. Аны 
сагъышын да этерге керекди. 
Бир зат туурады-курорт жерледе 
турууну,солууну культурасын кё-
тюрмей жарарыкъ тюйюлдю.

Ушакъны ГЕРИЙЛАНЫ Асият 
бардыргъанды.

Ахыры. Аллы 1-чи бетдеди.

ишленнгендиле. Бюгюнлюкде 
жюрюгенча аллай бир кёп 
транспортну чыдаялмайдыла. 
Бютюнда бег а кёпюрлени то-
зурап баргъанлары тынгысыз 
этеди. Шёндю республикада 
197 кёпюр барды, аладан 68-си 
къоркъуусузлукъну жорукъла-
рына келишмейдиле эм тынгы-
лы жангыртылыргъа керекдиле. 

Уяналаны Кязим  республи-
каны башчылары  жолланы 
жангыртыугъа дайым да эс 
буруп тургъанларын эм мындан 
арысында да ол жаны бла Пра-

вительствода къаллай мадарла 
этиллигин айтханды. Андан 
сора ол жангыдан къуралгъан 
комитет   анга салыннган бор-
чланы жетишимли тамамларча 
битеу онгланы хайырланыргъа 
кереклисин чертгенди.

Жыйылыуну кезиуюнде  баш-
ха вопрослагъа да къарагъан-
дыла. 

Коллегияны ахырында   ко-
митетни былтыр бардыргъан 
ишине ахшы багъа бергендиле.  

УЛБАШЛАНЫ Мурат.

Ахыры. Аллы 1-чи бетдеди.

Прохладный шахар округну 
предпринимательство жаны бла 
советини жыйылыуу болгъанды. 
Бийик усталыкълары эм муници-
палитетни социально-экономика 
айныууна энчи къошумчулукъ-
лары ючюн Прохладнаны жер-
жерли администрациясыны 
башчысы Юлия Пархоменко 
шахарны жетишимли ишлеген 
предпринимательлерине ыра-
зылыкъ письмола бергенди. 
Махтаугъа тийишли Владимир 
эм Хасан Дешевла, Людмила 
Красюк, Мухамед бла Ирина 
Шанковла, Андрей Блохин эм 
Заур Абазехов болгъандыла, 
деп билдиргендиле шахарны 
администрациясыны пресс-
службасындан.

«Гитче бизнесни тирилиги 
жаланда сизни юйюрлеригиз-
ни къолайлыгъы бла чекленип 
къалмайды, -дегенди Юлия 
Пархоменко. -Ол жангы ишчи 
жерлени къурагъаны бла эм 
бюджетлеге берген налоглары 
бла жамауатда социальный 
тутхучлулукъну кючлендирирге 
себеплик этеди. Предприни-
мательство бла кюрешиу энчи 
усталыкъды, анда онглу болур 

ючюн, адам хунерли, билимли 
эм сынаулу болургъа керекди. 
Сизни хар биригиз да бу каче-
стволарыгъызны себеби бла же-
тишимли предпринимательле эм 
социальный жаны бла жууаплыла 
болгъаныгъыз да баямды».

Шахар администрацияны тама-
тасыны экономика, промышлен-
ность эм финансла жаны бла 
орунбасары Наталья Чередник 
билдиргеннге кёре, округда 1800-
ден аслам энчи предпринима-
тельле эм тёрт жюзден артыкъ 
гитче эм орта бизнес бла кюреш-
ген предприятияла бардыла. 

Предпринимательле билим 
бериу учреждениялагъа эм сабий 
садлагъа къурулуш материалла, 
спорт инвентарьла эм башха то-
варла табып, ремонт ишлени да 
боюнларына алып иги болушлукъ 
этгенлерин да белгилегендиле 
жыйылыуда. Дагъыда ала тюр-
лю-тюрлю байрамлагъа тири 
къатышханлары эм аланы бар-
дырыугъа себеплик этгенлери да 
чертилгенди.

«Шахарыбызны излемлерин 
жалчытыуда бир жанына ту-
руп къалмай, болушлукъ берип 
тургъанлары ючюн предприни-

матель жамауатыбызгъа ыра-
зылыгъыбызны билдирирге 
сюебиз, -дегенди Наталья Че-
редник. - Прохладный аз-аздан 
шёндюгюлю шахарны сыфа-
тын алып баргъанында да сиз 
кюч-къарыу кёп бергенигиз да 
баямды».

Шахарны администрация-
сыны экономика бёлюмюню 
башчысыны къуллугъун толтура 
тургъан Надежда Калашникова 
округну тийресинде бардырыл-
гъан инвестиция проектлени 
юсюнден айтханды. «Кавказка-
бель» жабыкъ акционер обще-
ство сатып алгъан техника, 
«Маяк» кинотеатрны жангыртыу 
эм быйыл сентябрьде хайырла-
ныргъа бериллик финанс араны 
къурулушу да ол проектлени 
санындадыла. 

Жыйылыуну ахырында Юлия 
Пархоменко предприниматель-
леге сабийлеге билеклик этиу 
мурат бла 1-чи июньда барды-
рыллыкъ «Болушлукъну зама-
ны» деген тёрели марафоннга 
тири къатышыуларын излеп, 
чакъырыу сёз бла сёлешгенди.

МУРАТЛАНЫ У.

Тири предпринимательлени багъаларын чыгъара

Чекчилени чынтты шуёхлары

КъМР-ни Жамуат эм дин органи-
зацияла жаны бла къырал комитети 
къурагъан «Диалог культур» деген 
проектни чеклеринде «Радуга» реа-
билитация сабий арада «Татар куль-
тураны кюню» бардырылгъанды. 
Быллай тюбешиуле 2009 жылдан бери 
къураладыла.

Къабарты – Малкъарда жашагъан 
татарлыланы «Туган тел» атлы культура 
– миллет араларыны таматасы Саида 
Савченко билдиргеннге кёре, «Радуга» 
арада ачыкъ дерс бардырып, анда та-
тар халкъны тарыхыны эм культурасы-
ны юсюнден айтханды. Ары келгенле, 
Татарстан Республиканы юсюнден 
роликни кёргюзтюп, бу халкъны мил-
лет кийимлерини кёрмючю бла да 
шагъырей болгъандыла. 

Аны жарашдыргъанла сабийлеге 
Шимал Кавказны халкъларыны бла 
татарлыланы адет – тёрелеринде бирге 
ушаш жерлерин белгилегендиле, ала 
халкъланы араларында шуёхлукъ 
тууаргъа себеплик этгенин да айтхан-
дыла. Сора гитчелеге къонакъла та-
тарлы поэтлени китапларын саугъагъа 
бергендиле. Ала тамата тёлюге хурмет 
этерге чакъырадыла, ариулукъгъа, 
огъурлулукъгъа, туугъан жерни сюер-
ге, багъаларгъа юйретедиле.

Лилия ШОМАХОВА.

«Излеу» деген жаш тёлюню 
халкъла аралы форумуну чегинде 
Кисловодск шахарда лекторий ба-
дырылгъанды. Анга КъМР-ни Жаш 
тёлю правительствосуну келечиле-
ри да къатышхандыла.

Форум «Машук-2012» деген лагерьни 
аллына  тири, инсан позициялары бол-
гъан, жашауда бардырырча сейирлик 
проектле къурагъан жаш адамланы 
жыйгъанды. Бери  келген тёрт жюз 
бла элли адам «Политика», «Жамауат 
иш» «Жамауат оюмну лидери», «Жаш 
тёлю правительство» деген ызла бла 
кеслерин кёргюзтгендиле.

Шимал-Кавказ федеральный округда 
жаш тёлю политика жаны бла советни 
члени Зураб Казаноков Къабарты-
Малкъарда Жаш тёлю правительство 
алтмыш субъектни арасында биринчи 
жерни алгъанын чертгенди.

Ызы бла КъМР-ни  Жаш тёлю пра-
вительствосуну министрлери Амина 
Мишхожева эм Атмир Алакаев респу-
бликалада этилген ишлени юслеринден 
айтхандыла эм соруулагъа тынгылы  
жууапла  бергендиле.

Былтыр бла буруннгу жыл «Машукда» 
бизни  жаш министрлерибиз башха ре-
спубликаладан келген делегациялагъа 
жетишимлерини юслеринден пре-
зентация къурагъан эдиле, ала бизни 
сынауубузну  хайырланнгандыла.

Бу жол залдан бизни министрле-
рибизге: «Ишде бек магъаналы не 
затды?»-деген соруу да берилген 
эди. Ала: «Фахму, иш кёллюлюк эм 
жууаплылыкъ»,-дегендиле. Сёзсюз, 
правительствода жаш министрле баш-
чылыкъ этерге юйренедиле, ол бек иги 
школду.

БАЙСЫЛАНЫ Марзият.

Оноу этиуню школу
Форум

Жууукълашыу
Проект

Дагъыда бир проблема - окъ-
уугъа алынмагъанланы про-
блемасы. ЕГЭ-ни бир киши да 
кетераллыкъ тюйюлдю. Аны ке-
термесек да, бир кесек тюрлен-
дирирге уа боллукъду. Универси-
тетге окъургъа кирген студентле 
экинчи курсда окъуна орус тилни 
билмейдиле. Аны оноуун этерге 
керекди. Сиз аланы къыста-
дыгъыз эсе, къайры барсынла 

ала? Ингушетиядан, Къабарты-
Малкъардан, Дагъыстандан 
келген студентле? Ала барысы 

да шахарны орамларындадыла. 
Профессор къауум ала ючюн 
жууаплы болургъа керекди. 

Александр ХЛОПОНИН: 

Округда шёндюгю заманнга келишген
ислам университет бек изленеди

Ахыры. Аллы 1-чи бетдеди.

Кёрмюч

Быйыл 21-25-чи майда Эли-
стада бардырылгъан къумалы 
къойланы Битеуроссей кёрмю-
чюнде Къабарты-Малкъарны 
къойчулары сегиз майдалгъа 
тийишли болгъандыла. Аны 
юсюнден КъМР-ни Эл мюлк 
министерствосуну пресс-
службасы билдиргенди. 

Къарачай къумалы къой-
ланы жайыу бла кюрешген 
«Эльбрус-Агроинвест» ачыкъ 
акционер общество конкур-
сда эки алтын, чекленнген 
жууаплылыгъы болгъан   «Че-
рек-1» общество уа бир алтын  
майдал   алгъандыла.  «Степ-
ной» племзавод  - кюмюш 
эм доммакъ, Аттоев атлы 
племзавод эки доммакъ эм 

Къойчуларыбыз къууандыргъандыла
«Дарган» чекленнген жууа-
плылыгъы болгъан общество 
да аллай бир майдал  къоллу 
болгъандыла.

Кёрмючге къатышханла 
миллет арбазларын да къу-
рагъандыла. Келген къонакъ-
ланы татыулу аш-азыкъла 
бла сыйлагъандыла эм ху-
дожестволу коллективлени 
тепсеулерин кёргюзтгендиле. 
Аны бла къурау комитет биз-
ни республиканы арбазын эм 
«Балкария»  ансамбльни сый-
лы грамотала бла эм багъалы 
саугъала бла белгилегенди.

Бёлюмню айнытыугъа энчи 
къошумчулукъ этгенлери эм 
жетишимли уруннганлары 
ючюн  «Черек-1» предпри-

ятияны баш зоотехниги Мал-
къондуланы Салих, «Дарган» 
эм «Степной»  мюлклени къой-
чулары Уяналаны Хасан бла 
Хочуланы Ибрагим Россейни 
Эл мюлк министерствосуну 
сыйлы грамоталары бла са-
угъаланнгандыла.

Бизни корр.

Дагъыда
Шимал-Кавказ федеральный университетде 37 минг студентни окъ-

утур мурат барды, жангы факультетле да къуралгъандыла - теология, 
исламоведение эм курортланы айнытыу бёлюмле. Исламоведение – ол 
исламны къаллай дин болгъанын, ол жаратхан культураны, аны бла бирге 
ислам обществону тинтиудю, ол Къуранда, Хадиследе, ислам правода, 
ислам литературада, ислам дунияны историясында жазылгъанланы 
окъуп билиудю. 

«Комсомольская правда» газет.

ЭСГЕРИУ

31-чи май - Тютюн ичиуню къоюуну битеудуния кюнюдю

Сейирлик халла

- Майя Матгериевна, тютюн 
ичиуге къажау кюрешиуге битеу 
дунияда да уллу магъана берил-
гени бошдан болмаз?

 - Аны алайлыгъына сёз да жокъ-
ду. Саулукъ сакълауну Битеудуния 
организациясы мындан тогъуз 
жыл алгъа тютюн ичиуге  къажау 
кюреширге чакъырыу этгенди. 
Андан бери жыл сайын 31-чи май 
тютюн ичиуню къоюуну кюнюне 
саналады. Айныгъан  къыраллада 
бу осал къылыкъны жакъчылары-
ны ёмюрлери орталыкъ  тергеуге 
кёре онюч жылгъа, Россейде уа 
онбешге окъуна къысхарады. 
Бизде эр кишиле орта эсеп бла ал-
тмыш жылгъа жууукъ жашайдыла. 
Медикле  тохташдыргъаннга кёре, 
аны сылтауу ала  ичги, тютюн бла 
да кёп  кюрешгенлери бла бай-
ламлыды. Папиросну хатасындан, 
саулукълары осалгъа айланып, 
хар жыл сайын беш миллиондан 
артыкъ адам ёледи. 

- Тютюнде саулукъгъа хаталары  
жетген затла кёп болурла?

- Сигаретадан чыкъгъан тютюн-
де тёрт мингден артыкъ хаталы 
зат болгъанын алай кёпле бил-
мейдиле. Ма аланы бир къауум-
лары: никотин, уулу газла, онилин, 
пиридин, формалдегид, цианид, 
мышьяк, полоний, къоргъашин, 
висмут, къурум, акролеин, канце-
рогенный углеводородла, эфир 
жаула, синиль, уксус, къумурсха 
кислотала. Быланы барысын да 
эсде тутаргъа къыйынды. Алай 
бек  къоркъуулуларындан (уулу-
ларындан) ючюсюн а  билирге 
керекди: къара чайырны (смола), 
никотинни бла  уулу газланы.

Тютюнде уулу затла (углеродну 
оксиди, цианистый водород, азот-
ну окиси, дагъыда башхалары) 
автомобильден чыкъгъан газда 
болгъанындан эсе тёрт кере кёп-
дю. Углеродну окиси неда ууланды-
рыучу газ сигаретадан чыкъгъан 
тютюнню бек уллу компонентиди. 
Ол гемоглобинни бузады, андан 
сора гемоглобин кислородну  жет-
дириучю  кючюн тас этеди. 

Тютюнчюле кислород  жетиш-
мей къыйналгъанлары да андан-
ды, ол а бегирекда ала ауур ишге 
узалгъанларында билинеди. Циа-
нистый водород бла азотну окиси 
да ёпкелени аурутадыла.

Никотин эл мюлкде интексицид-
ча хайырланылгъан кючлю уула-
дан бириди. Папиросну тютюню 
ёпкелеге жетгенден сора жети 
секундну ичинде мыйыгъа ётеди. 
Тютюн ичиуню не тюрлю формасы 
да никотинни къаннга барырына  
себеплик  этеди. Къара чайырда 
кючлю канцерогенле эмда ёпке 
башланы бла ёпкелени ачытып 
аурутхан затла  кёпдюле. 

Тютюнчюлени жётел этдирген, 
хронический бронхитден аурутхан 

Тюбешиу
Аны бла биринчи кере уа мен 

1971 жылны август айында Мо-
сквада, Адабият институтха окъ-
ургъа кире туруп собеседовани-
яда танышама. Ол орта бойлу, 
чалбаш, къалын миялалы кёзлю-
кле жюрютген, къатангы кишичик 
эди. Бизге беш жылны ичинде 
дерсле берип турады. Хар геуюр-
ге кюн биз аны башчылыгъы бла 
чыгъармачылыкъ ишни жашы-
рынлыкъларыны чынгыл таууна 
ёрлерге кюрешебиз.

Акъылман Къайсынны чыгъ-
армаларын болмагъанча бек 
жарата эди кеси уа. Анга атап 
бир къауум назмула да жазады. 
Бир - эки кере менден да сора-
ды: «Мен Къайсыннга жоралап 
эки-юч назму хазырлагъанма, 
ол а манга атап бирчигин да жаз-
магъаны уа, Муталип, не ючюн 
болур?» - деп.

Артда 70-чи жылланы ахырын-
да, 80-чи жыллада Лев Ошанин 
Къабарты-Малкъаргъа терк-терк  
келе тургъанды. СССР-ни Сталин 
атлы саугъасыны лауреаты, жюзге 
жууукъ китап чыгъаргъан поэтни 
юсюнденди мени бу хапарым. Ол 
Малкъарны адамларын, табийгъ-
атын да жаны кибик кёре эди.

1987 жылда уа Москвада Къу-
лийланы Къайсынны 70-жыл-
лыгъына аталгъан уллу байрам 
болады ЦДЛ-да. Ол заман-
да Лев Иванович мындан ары 
баргъан къонакъланы бары-
сын  да кесини Переделкинода 
(Москвадан узакъ болмай ор-
налгъан жазыучуланы элчиги) 
уллу къурманлыкъ этеди. Анда 
бизни барыбызны да аллай за-
кий адамыбыз, акъылманыбыз 
болгъаны бла алгъышлай, ол 
кеси да Къайсынны назмучу-
лукъ, кишилик ышанларын бек 
сюйгенин, бек жаратханын, тюз 
да ёз къарындашыча кёргенин 
айтхан эди. 

«Самолёт Нальчикде 
къонарыкъды...»

Бир кере Лев Иванович, сёле-
шип, былай айтады: «Осетияда 
Пушкиннге жораланнган кюнле 
ётерикдиле. Москвадан ол бай-
рамгъа къатышырыкъ делега-
циягъа башчылыкъ этерге манга 
буюргъандыла. Сени да ары 
барлыкъ жазыучуланы тизмеси-
не къошханма. Биз тамбла эрт-
тен ала Владикавказгъа учабыз. 
Бек иги боллукъду бизге анда 
аэропортда тюбеялсанг. Хайда, 
къууанч бла кёрюшейик!»…

Экинчи кюн эрттенликде, танг 
белги бергенлей, нёгерим бла 
бирге Бесланны аэропортуна 
жетебиз. Сора ашыгъышлы дис-
петчерге соруу этебиз Москвадан 
келлик самолётну юсюнден. Ол а 
бизге: «Мында шулпулу, къалын 
туман болгъаны бла байламлы 
къыралыбызны ара шахарындан 
бери келлик самолёт Нальчикде 
къонарыкъды… »

Аппамыды огъесе 
ауанамыды

Индияны Гуджарат штатында жа-
шагъан Прахлад Джани - эрттегили 
йогду. Кёп болмай анга 84 жыл тол-
гъанды. Ол алимледен да букъмай-
ды. Ала чакъырсала, сюйюп окъуна 
барады. Анализле, процедурала, 
тинтиуле деген затлагъа да тёзеди. 
Аппаны ол тёзюмлюлюгюн, сейир 
этерча затларын алимле билирге 
сюедиле. Къалай бла кечинеди ол 
ашамай, ичмей да.

Йог айтханына кёре, ораза тутуп 
тургъанлы 76 жыл болады. Бу сей-
ирлик адам уллу, гитче керегине да 
бармайды. Ахыр кере ол туалетге 
8-жыллыгъында баргъанды. Андан 
бери барлыгъы келмейди.

Прахлад кесин эки ыйыкъгъа 
алимлеге бергенди. Анга онла бла 
саналгъан телекамерала, сауут-
ланнган кючлени физиологияны эм 
анга жууукъ башха илмуланы Нью-
Делиде институтуну жыйырмадан 
аслам медиги, кёзлерин жуммай, 
къарап тургъандыла.

Къолларында болгъан приборла 
бла, ол санда тамографланы да 
хайырланып тинтгендиле йогну ме-
таболизмни, энергияны алышыныуу 
къалай болгъанларын, ДНК-сын 
да. Программаны оноучусу эм ин-
ститутну доктору Илавазахаганны 
айтханына кёре, аппа биология эм 
физиология жанлары бла башха 
адамладан айырмалы тюйюлдю, жа-
ланда туалетге жюрюмейди, суу да 
ичмейди, азыкъ да ашамайды ансы.

- Бизге бёлек ай керек боллукъду 
материалланы тинтирге, - дейди 
нейрофизиолог Судхир Шах. Сора 
бу сейирлик адамны не болгъанын 
ангылаялмагъанын билдиреди. 
Ахырында уа, кеч-эртте болса да, 
ангыламай къоймам, дейди.

- Прахладны бюйреклери бир 
кесек сийдик чыгъарадыла, ол да, 
тышына чыкъмай, пациентни ичин-
де жутулады. Алай эсе да, ууланыу  
жокъду. Ол да ангыланылмагъан 
бир затды, - дейди Судхир Шах.

Малкъарны жаны 
кибик кёрген уллу поэт

да аладыла, ёпкеледе, ауузну ичин-
де бла тамакъда рак аурууну чыгъ-
арыргъа да боллукъдула. Андан 
сора да, сигаретаны  тютюнюню 
уулу биригиулерини къанда кёп бо-
луулары атеросклерозну  айныууна 
себеплик этедиле, ол а  жюрекни 
ишемия ауруууну, аны ызындан 
а стенокардияны бла инфарктны 
чыгъыуларыны баш сылтаууду.

- Жаш адамла папиросну  къол-
ларына алмазча профилактика 
амал а бармыды?

- Кёбюсюнде бир-бир сабийле 
тютюн бла кюрешиуню акъылба-
лыкъ болгъунчу окъуна  башлагъ-
анлары себепли профилактиканы 
ала школгъа жюрюп тебирегенлей 
бардырыргъа керекди. Тютюнню 
хатасыны юсюнден ала гитчелик-
ден окъуна билселе игиди. Анга 
юйреннгенден сора уа къойгъан 
къыйын  болады. Аны къояр ючюн, 
уллу тёзюмлюлюк керекди, осал 
къылыкъ да къыйын хронический 
ауруугъа саналады. Алыкъа сига-
ретаны тузагъындан толусунлай 
къутулуп къалыуну амалы табыл-
магъанды.

- Юйреннген тынч, къойгъан а 
къыйын болур?

- Тютюн ичерге юйрениу эслен-
мей, аз-аздан  башланады, сора  
аллай кезиу жетеди: сигаретасыз 
жашау къарангы болуп къалгъан,  
никотин кесин  излетгенлей тур-
гъан, тютюнчю аны къояргъа 
сюйсе да, къойдурмаз жаны  хор-
лагъан. Алай аны бек  иги  про-
филактикасы-арталлыда къолгъа 
алмай къоюуду. 

- Тютюнню ичине тартхандан 
сора адамны чархында къаллай  
тюрлениу болады?

- Папиросну тютюню бек алгъа 
адамны ауузундан бурунуна бла 
тамагъына барады. Ол ары суууп 
ёте эсе да, ауузуну ичини  темпе-
ратурасы бла  тенглешдирирча 
тюйюлдю. Кёбюсюнде ол 55-60  
цельсий градусха жетеди.

Бир къауумла фильтр сигарета-
дан чыкъгъан тютюнде болгъан 
заранлы затланы тазалап,  аны 
хатасыз этген сунадыла. Фильтр  
уулу затланы жаланда жыйырма 
проценти чакълы бирин тыяды,  
къалгъанлары уа ёпкелеге бара-
дыла. Шыты оболочканы юсю бла 
къаннга кирип, хаталы затла битеу 
да  тютюнчюню чархына жайыла-
дыла. 

Бек алгъа аны ауузгъа баргъан  
хауаны уулу температурасы бузуп 
башлайды. Бурунда бла тамакъда  
ол тютюнню иссилигинден эсе 20-
25 градусха алаша болады. Алай  
уллу тюрлениу тишлени эмальла-
рын бузады. Сигаретадан чыкъгъан 
тютюн ауузну шыты оболочкасына, 
буруннга бла тамакъгъа да хатасын 
жетдиреди. Къан  тамырчыкъла 
кенгередиле, оболочка ачытады. 

Аммиак, синиль кислота, дагъы-
да башха  уула тюкюрюк безлени 
аурутадыла.

Шыты кёбюрек чыгъып башлай-
ды, тютюнчю уа тохтамай тюкюре-
ди. Бир кесегин а ичине жутады, 
тютюнню уулу затлары тюкюрюк 
бла бирге аш оруннга  барадыла, 
аны уа хатасы жетмей къалмайды. 
Ашха кёлю тартмайды, аш орунну 
тийреси ачытады, бирде ичи къа-
тады, бирде уа ётеди, хронический 
гастритле,  ахырында уа базыкъ 
чегиси аурутады.

- Кесин тютюнчюге санамай, 
аны бла «омакълыкъгъа» кю-
решгенле да тюбейдиле. Аны уа 
хатасы бармыды?

- Тютюнню хатасы бек алгъа 
тютюнчюню  къатында болгъан-
лагъа  жетеди. «Аз ичгенле» 
(«пассивные курильщики») деп 
да алагъа айтадыла. Алай аны 
зараны  алагъа бютюнда къор-
къуулуду. Тютюнлю  отоулада  
тургъан сабийлени солуу органла-
ры терк-терк ауруйдула, кёбюрек 
къыйналадыла. 

Ата-аналары тютюн ичген  
къагъанакъла бронхитден бла 
пневмониядан кёбюрек ауруйду-
ла, сабий къаллай бир жаш бол-
са, аны чархына жетген хата да 
аллай бир уллуду.  Ауурлукълары 
болгъан заманда тютюн ичген 
аналада къоян ауруулу сабийле 
кёбюрек тюбейдиле. Акъыл жаны 
бла айныуларында да ала тенгле-
ринден артха къаладыла. 

- Тютюнню хатасы  жаны бла 
статистика уа къалайды?

- Тютюн бла байламлы ауруула-
дан дунияда хар алты такъыйкъ-
адан бир адам ёледи. Он жылны 
ичинде аман къылыкъгъа хорлат-
хан тиширыуну кёз  тюплеринде 
жыйырылгъан жерлери ол зат 
бла кюрешмеген тенгинден эсе 
эки кереге кёпдю. Тютюн тишлени 
эмалин къаралтады. 

Ауурлугъу болгъан тютюнчю 
тиширыу сабийин къарынында 
окъуна никотиннге юйретеди. 
Артда ала кеслери да ол затдан 
къутулалмайдыла. Тютюнчюлени 
аш орунлары, жарагъа айланып, 
он кереге кёп ауруйдула. Эр ки-
шилени 50 проценти отуз беш  
жылларындан сора  импотенци-
ядан къыйналадыла. Аны башха 
хаталары да  кёпдюле.

- Осал къылыкъсыз зауукълу 
жашар ючюн, не этерге керекди?

- Тютюнню къойсагъыз, ичги 
бла да кюрешмесегиз, кёбюрек 
жюрюсегиз, жашауугъузгъа он-
тёрт-онбеш жыл  къошарыкъсыз. 
Ёпкелери рак  болуп ёлгенлени 90 
проценти, хронический  бронхитден 
ёлгенлени - 75, жюрекни ишемия 
аурууундан  ёлгенлени 25 проценти 
тютюн бла байламлыды. Тютюн-
ню къояргъа бир заманда да кеч 
тюйюлдю, санга 40 неда 60 жыл 
болгъан эсе да.    

Ушакъны   АЛИКАЛАНЫ 
Владимир бардыргъанды.

Амба Матаны 
бармагъыны саугъасы
Индияны аскер медиклерине 

западлы коллегалары ийнанмай-
дыла, аллай адам болмаз, дей-
диле. Индиячыла уа былайда бир 
тюрлю алдаулукъ жокъду, дейдиле. 
Тинтиуге къатышханла барысы да 
аны кезиуюнде кёрген сейир затла-
ны юслеринден протоколгъа къол 
салгъандыла. Оюмланы бирине 
кёре, къалай эсе да Прахлад кюн 
таякъланы кючлерин тутуп, аланы 
хайырланады.

Ол кеси уа алай эте билгенин бы-
лай ангылатады: «8-жыллыгъымда 
Амба Мата атлы тиширыу Аллахха 
тюбегенме. Ол мени тилиме бар-
магъы бла тийип, мындан ары 
сен не  ашны, не  сууну юсюнден 
сагъыш этерик тюйюлсе, дегенди. 
Туалетни юсюнден а бир  сёз да 
айтмагъанды».

Ма андан бери Прахлад Губжарат 
штатны север жанында Амбаджиде 
Габар дорбунда жашап, намазын, 
оразасын къоймай, дууа окъугъан-
лай жашайды. Ол 47 жылны ичинде 
бир адам бла да сёлешмегенди.
Ала фокусла тюйюлдюле
Австралиядагъы Воллонгонгну 

университетини аш-азыкъ жаны 
бла специалисти Анна Мак Махон 
Прахлад медитацияны сейирлик 
затларын кёргюзтеди ансы, андан 
ары айтырча зат жокъду, аны хай-
ырындан 14 кюнню ашамай, ичмей 
да туралады. Башха адамла уа 4 
кюнню да кючден тёзаллыкъдыла, 
дейди ол. 76 жыл ораза тутханма 
дегени уа жомакъды. Эки ыйыкъны 
ашамай, ичмей тургъанлыкъгъа, 
йог онла бла саналгъан жылланы 
алай тургъанды деп айтыргъа жа-
рамайды, дегенди.

- Адам аш ашамай, суу ичмей 
тебиресе, аны метаболизмасы тюр-
ленеди, аны алайлыгъын анализле 
да кёргюзтедиле. Прахладны бир 
заты тюрленмейди. Ол эндиге дери 
не зат бла кюрешген эсе да, аны 

бла кюрешеди. Башхача айтсакъ, 
ичмей, ашамай турады.

Судхир Шахны оюмуна кёре, 
Прахлад башха тюрлю энергия кюч-
ню хайырланады. Ол бек ийнанады, 
эртте, кеч болса да, ол источникни 
табарыгъына. Аппа хыйлалыкъ 
этмегенине индиячы медикле да 
ийнанадыла. Бу сейирлик адамны 
ичин тинтирге керекди, адамны 
чархында метаболизмни альтер-
нативный жолларын табып, аскер-
чилеге, астронавтлагъа, къыйын 
болумлагъа тюшгенде болушурча.

- Прахлад Джанини амалла-
ры Айгъа, Марсха учарыкълагъа 
болушурукъдула, - дейди доктор 
Илахавахаган. Ол бек тюз айтады: 
астронавтла аппаны амалларын-
дан бирин хайырлансала окъуна, 
иги боллукъду, ол барыбызны да 
серилтип айланмай эсе.

Йог кеси уа тюз болгъанын бла 
болмагъанын ачыкълар муратлы 
тюйюлдю. Сюйсегиз, ийнаныгъыз, 
сюйсегиз, ийнанмагъыз деп. 

Хапарлагъа кёре, 
аллайла энтта бардыла

2001 жылда профессор Судхир 
Шах дагъыда бир йогну тинтгенди. 
Алимни къолуна 1995 жылдан теби-
реп тинтиуле башланнгынчы дери 
411 кюнню  ашамай, ичмей тургъан 
Ратан Малек тюшгенди. Малек 
кюнню кючюн «ашап» жашагъа-
нына ийнандырыргъа кюрешгенди.

2005 жылда Росейге «Аны Уллу-
лугъу» Джасмухин келген эди - Ав-
стриячы тиширыу. Ол хар кимге  да 
(1957 жылда туугъан Эллен Грувду) 
абери ашамай жашагъан бек иги 
затды, дейди. Алай окъуна болур. 
Болсада ала жаш адамлагъа уша-
майдыла. Аланыча жыл санлары 
болгъанладан, этни да сюйгенле-
ри чакълы ашагъанладан, суу да 
ичип тургъанладан эсе иги да жаш 
кёрюнедиле. Хыйлалыкъларына 
кёре, кёп ашарламы ансы? 

«Комсомольская правда» 
газетден.

Бу осал къылыкъ 
ёресине хатады

Тютюн ичиуню къоюуну битеудуния кюню бла байламлы «КъМР-
де Саулукъ сакълауну гигиена эм эпидемиология арасы» феде-
ральный  къырал учрежденияны санитар-жарыкъландырыу жаны 
бла врачы М.М. Эльчепаровагъа тюбеп, аны бла ушакъ этгенбиз.

Ахыр 76 жылда не ашамайды, 
не суусун затны ауузуна алмайды

Солдан онгнга: Лев Ошанин бла Беппайланы Муталип. Нальчик 
шахар. 1982 жыл.

Заюково элде эки школда да 
бу кюнледе Элбрус районда 
Нейтрино посёлокда боевикле 
бла сермешде ёлген  Замир 
Дикиновну - КъМР-де МВД-ны 
къыйын борчланы  тамамлаучу 
энчи бёлюмюню командирини  
орунбасары милицияны полков-
нигини - намысына мемориал 
къангала ачылгъандыла. Анга 
аталгъан митинглеге къатыш-
ханла арт кезиуде Къабарты-
Малкъарда бир бирге  къажау 
сюелиу къайдан чыкъды, ма-
мыр жашауда бек иги жаш-
ларыбыз нек ёлтюрюледиле, 
сабийле нек ёксюз къаладыла 
деген сорууланы бир бирлерине 
тохтамай бере эдиле. 

Замирни биринчи устазы уа 
былай дегенди: «Бизни школну 
бошагъанладан бек сайла-
ма жашыбызны душман огъу 
жыкъды. Ол мени эсимде ариу  
халли, халал жюрекли, уллу 
айтханны этерге хар заманда 
хазыр болуп туруучу айырма 
окъуучуча къалгъанды. Мен 
аны сабийлери насыплы бо-
лурларын, республикагъа, кеси 
халкъларына жарагъан адамла 
болуп ёсерлерин, бушуула арт-
да къалып, тынчлыкъ, ырахат-
лыкъ тохташырын бек сюеме».

КъМР-де ич ишлени мини-

Къыйын кезиуде артха турмагъанды
стрини орунбасары полицияны 
полковниги Казбек Татуев За-
мир Дикиновну уста таныгъан-
ды, кёп кере къыйын жумуш-
лагъа бирге баргъанды. Хар 
жолда да кишилиги бла атын 
айтдыргъанды, деп эсгерген-
ди ол. 

Жанына къоркъуу тюшгенине 
да къарамай, аманлыкъчы-
лагъа къажау таукел кюрешге-
ни  ючюн З.Х Дикинов быллай 
къырал саугъагъа тийишли 
болгъанды: «Ата журтха сал-
гъан къыйыны ючюн» орденни 
2-чи даражалы майдалына, 
«Жамауат низамны къоруулау-
да айырмалыгъы ючюн», «Жи-
гитлиги ючюн» майдаллагъа. 

2011 жылда 10-чу июньда 
З.Дикинов, законсуз сауут-
ланнган къауумлагъа къажау 
кюрешде кесини отрядыны 
бла аскерчилерини жанларын 
сакълай, ауур жаралы болгъан 
эди. Ол батырлыгъы ючюн ол 
Кишиликни ордени бла саугъ-
аланнганды (ёлгенден сора).

К.Б. Татуев Замир Хасан-
биевични анасы Розагъа бла 
школну устазларына чынтты 
патриотну, Ата журтха кертичи 
жашны юйретгенлери ючюн, 
юй бийчеси Маринагъа да За-
мирни ышаннгылы жашау нё-

гери, къыйын ишинде таянчакъ 
болгъаны ючюн ыспас этгенди. 

Дикиновланы тукъумну атын-
дан сёлешгенле КъМР-де ич 
ишлени  министри полици-
яны генерал-майору Сергей 
Васильевге, министерствону 
энчи составына республикада 
тынчлыкъ, ырахатлыкъ болу-
руна салгъан уллу къыйынлары 
ючюн жюрек ыразылыкъларын 
билдиргендиле. «Къабарты-
Малкъарны жеринде мындан 
арысында къан тёгюлмесин, 
право низамны  сакълау ор-
ганларыны кеслерини къул-
лукъларын толтура жанларын 

бергенлени атлары хар заманда 
иги бла эсгергенлей турсунла»,-
дегендиле ала.

Школланы окъуучулары ол 
кюн Расул Гамзатовну ёмюрле-
де унутулмазлыкъ «Зурнукла» 
деген жырын айтхандыла.

К.Б. Татуев бла З.Х Дикиновну 
къарындашы Ахмет эки школ-
да да мемориал къангаланы 
юслеринде жабыуланы алып, 
алайгъа гюл къысымла сал-
гъандыла. Аланы ызларындан а 
бу сыйлы жумушну заюковчула 
сюйюп этгендиле.

КъМР-де МВД-ны 
пресс-службасы.

Совет Союзну заманында жашагъан тёлюле Лев Иванович 
Ошанинни сёзлерине жазылгъан жырла бла ёсгендиле, ала 
этгендиле алагъа нёгерлик къууанч, бушуу кюнлеринде да. 
Аны «Дороги», «Красная гвоздика», «Издалека-долго», «Пусть 
всегда будет солнце», «Просто я работаю волшебником», 
«Ташкент», «Желтоглазая ночь», «А у нас во дворе».  Къайсы 
бирин айт да, къайсы бирин къой…

Поэтни жырлары, балладалары, назму бла жазылгъан по-
вестьлери, романлары 40-чы, 50-чи, 60-чы, 70-чи, 80-чи жыл-
лада уллу къыралда жашагъан хар адамны тыпыр ташына, 
от жагъасына келгенлей, себеплик этгенлей тургъандыла. 
Аны аты бюгюн да унутулмагъанды.

Биз асыры жарсыгъандан, 
алыныргъа аздан къалабыз. 
Алай башха этер амалыбыз 
жокъ. Терк окъуна артха буру-
лабыз да, Нальчикге атылабыз. 
Ол шытыгъа, туманнга да къа-
рамай, машинагъа къатылыр-
гъа кюрешебиз. Кесибизни 
аэропортха келсек, анда бил-
диредиле сыйлы къонакъла 
депутат отоуда болгъанларын. 
Ары чабышабыз.

Эшикден кирип келгенибизни 
кёргенлей, Лев Ошанин, нё-
герлерине кезиу-кезиу къарап: 
«Дорогие друзья! Я же говорил 
вам, я же говорил, что мой ста-
рый друг Муталип Беппаев  нас 
обязательно найдёт и должным 
образом встретит!..»

Осетияны 
къонакъбайлыгъы

Сора барыбыз да биргелей 
Осетиягъа атланабыз. Бизге 
анда болмагъанча жарыкъ тю-
бейдиле. Владикавказда, район 
аралада да Россейни бек уллу 
поэти Александр Пушкиннге 
аталгъан байрам жыйылыула-
да делегациябызны башчысы 
Лев Ошанин Украинаны аламат 
кюмюн ёнлю булбулларындан 
бири  Ганна Чубач, Башкъорто-
станны халкъ назмучусу Назар 
Наджми эм башхаланы  на-
зму окъугъанларын жыйылы-
угъа келгенле узакъ созулгъан 
къарсла бла ашыра эдиле. 

Ол заманда Нальчикде уа 
Москвада хар ыйыкъдан бир 
кере чыкъгъан «Литературная 
газетаны» келечилерини бла 
Болгарияны жазыучуларыны 
ара газетлерини ишчилерини 
къууанчлы тюбешиулери бо-
лады. Софиядан, Москвадан 
келгенлени да «Нарт» къонакъ 
юйде орнатадыла.

Нальчикге келиу 
Биз а Владикавказдан Лев 

Иванович бла Нальчикге ке-
лебиз. «Нарт» къонакъ юйню 
фойесинде, къонакъла бла 
саламлаша, шагъырейлене 
барабыз. Сора бир жашыракъ 

болгарлы назмучу, Лев Ивано-
вични къолундан тута, ол ким 
болгъанын  биз ангылатхандан 
сора асыры сейир этгенден, 
асыры къууанч тыпырлы бол-
гъандан, башха зат айтал-
магъанлай, къуруда бир сёзню 
къайтар да айт, къайтар да айт:

-  О-ша-нин!? О-ша-нин!? 
О-ша- нин!? Не-у-же-ли, тот!? 
Тот самый, Лев О-ша-нин!? Не-
у-же-ли-это Вы!?

Ол болгарлыны бу ууахтыда 
кёзлери да, уллудан-уллу бола, 
ёседен-ёсе барадыла. Асыры 

сеийр-тамашагъа къалгъан 
ёресине кёз болуп къалгъанча 
эди ол адам. Ма алай уллу эди, 
айтхылыкъ эди Лев Ошанинни 
дебери тыш къыраллада, Совет 
Союзда да, Кавказны, Къа-
барты-Малкъарны уа айтмай 
окъуна къой. 

Таулуланы да болмагъанча 
бек багъалагъанды, артыгъ-
ыракъда Къулийланы Къай-
сынны, Отарланы Керимни, 
Зумакъулланы Танзиляны, Гет-
туланы Максимни, Байзулла-
ланы Алийни, Батырбекланы 
Хамзатны… 

Анда-санда мен телефон бла 
сёлешсем, ол а: «Къайдаса? 
Москвадамыса?» - дер эди. 
Къыра лны ара шахарында 
болгъанымы билсе уа: «Терк 
окъуна жолда бир «Бородин-
ское» ётмек ал да, бери жет. 
Бизни эски шуёхланы, тенгле-
ни айтыр затыбыз, айхай да, 
бек аман кёпдю. Хайда, терк 
бол, сакълайма!» - деп  тагъар 
эди чолпуну. Сора тюбешсег 
а, битеу Къабарты-Малкъарда 
кеси таныгъанланы барысыны 
юсюнден да хапар сормай 
къоймаз эди. Артыгъыракъда 
назмучу  тенглерини юсюнден.

Каменкада 
Ол кеси 80-чи жыллада Къа-

барты-Малкъаргъа терк-терк 
келгенди. Бир кере Ботталаны 
Валерий таматалыкъ этген 
«Терек» санаторийде солуйду. 
Мен аны къоймагъанлай юйге 
элтип барама. Биз а ол заманда 
Каменкада жашайбыз.

Устазны келгенине, бир къой 
да союп, уллу къурманлыкъ эте-
биз. Лев Иванович саламлаша 
туруп, ары келген тиширыуланы 
барысыны да къолларын уппа 
этип барады. Бир жууугъубуз а: 
«Мен энди битеу танышларыма 
айтмай къоярыкъ тюйюлме 
Лев Ошанин кеси къолуму укач 
этгенин. Марля журунчукъ бла 
алайыммы байлап къоярыкъ-
ма», - дейди. Къонагъыбыз, биз 
да кюлкюге берилебиз.

Мал орун жанында уа Бедик 
тийресинден келтирилген би-
ченден тишчик къаланып тура 
эди. Ол а аны къатына  жанлай 
келеди да, къолун теренирек 
сугъуп, ичирагъындан ууучу толу 
тау биченни чыгъарып, ийисгей: 
«Нечик ариу, аламатлыкъ, та-
машалыкъ ийиси барды бу та-
улада ёсген кырдыкны. Кеси уа 
ёресине гюл къысым. Сиз аны 
ючюн кёреме былай саулукълу. 
Быллай бичен тапхан ийнекни 
сютю, андан этилген айраны, 
бишлагъы, жауу да татымлы, 
татыулу болмай амалы жокъ-
ду»,- дей, аямай ол къолундагъы 
кырдыкны, ызы бла уа ол тишге 
къампалып, аны да къайтарып, 
къайтарып ийисгей. 

Базарда
Бир кере уа Москвагъа кете-

рини аллында: «Мында базар 
къайдады? Юйге бир къауум 
зат ала барлыкъма», - дейди. Ол 
заманда, кесигиз билгенликден, 
Нальчикде бир базар болуучу 
эди да, ары элтеме таматаны. 

Сора ол излеген гедиген, со-
хан, кинза-минза сатылгъан 
жерге барабыз. Лев Иванович 
айтханларын мен, багъаларын 
берип, алып тебирейме. Ол а 
манга: «Муталип, что ты дела-
ешь?» - дейди. Бир ауукъ заман-
ны, манга къарап туруп: «Это же 
базар! Я хочу с ними малость по-
торговаться… Ты знаешь, какое 
это удовольствие, какое великое 
наслаждение, когда можно чуть-
чуть скостить цену на тот или 
иной товар...» - дейди.

Дуниягъа аты айтылгъан, бел-
гили поэт, профессор ол ашар-
гъа жарарыкъ тюрлю-тюрлю 
къысымчыкъланы багъаларын 
эки, юч, тёрт капекге учузуракъ 
этсе, алай къууанч тыпырлы 
бола эди… Анга къарай, къалай 
эсе да,  мен да базарчылыкъдан 
бек сейир дерсле алама ол кюн.

Битеу 
чыгъармаларын 
кёлден билгенди

Лев Иванович Ошанин кеси 
да битеу жазгъан чыгъарма-
ларын кёлден билгенди. Бир-
бирледе анга эки-юч жерде 
тюбешиуге барыргъа тюшсе да, 
жыйылгъан аудиториягъа кёре 
айтыр эди ёз сёзюн. Ол кюн бир 
жерде кёлден айтхан назмусун 
экинчи кере къайтармаз эди 
кеси уа. 

Мен а андан соргъан этеме, 
быллай усталыкъгъа къалай бла 
жетгенсе деп. Ол а: «Билемисе, 
мен бек кёп айтхылыкъ назмучу 
бла тюбешиулеге жюрюй-жю-
рюй турама. Нёгерлерим айт-
ханнга жыйылыугъа келгенле, 
къалай эсе да, бегирек къулакъ 
салып тынгылайдыла. Ала уа  
азбар айтадыла жазгъанларын, 
мен а ол заманда къагъытха 
къампалгъанлай турама. 

Сора кеси кесиме ичимден: 
«Быланы чыгъармалары мен 
жазгъандан къарыусуз окъ-
унадыла, алай  ала кёлден, 
къагъытха къарамай, чыкъыр-
дагъанлары ючюн, айхай да, бы-
лагъа башха кёзден къарайдыла 
бери келгенле». Ызы бла кесим 
жазгъан тизгинлени эсимде ту-
таргъа юйренирге къаст этеме. 
Алай бла бюгюнлюкде уа битеу 
жазгъанымы  азбар айтып да 
бераллыкъма не уллу жыйылы-
уда да».

Лев Иванович Ошанин, сёз-
сюз, кеси заманыны бек огъ-
урлу,  деменгили, билимли, 
уллу адамлыгъы да болгъан 
назмучу эди. Ол бизни респу-
бликаны адамын, табийгъатын 
болмагъанча бек сюйгенди. Аны 
ючюн терк-терк келе тургъанды 
бери да.

БЕППАЙЛАНЫ Муталип.



Номерге графикге кёре
 19.00 сагъатда къол салынады.  

20.00 сагъатда къол салыннганды 

САУЛУКЪ

Эски сурат

Аскер прокуратура

Жетишимле

Бу эки сурат бири бири бла не аз 
да байламлы тюйюлдюле дерчады. 
Алай эсе да, жаныуарла  билимли 
болургъа итиннгенлерин кёргюз-
тедиле.

Биринчи суратда Къазанны зоопар-
кында жашагъан Лилуду. Маймулну 
хар эрттени Андерсенни жомакъларын 
окъуу бла башланадыла. Къазандагъы 
зоопаркны ишчилерини айтханлары-
на кёре, китапла маймулчукълагъа 
айныргъа болушадыла. Гвинеядан 
келтирилген тёрт маймулчукъ да хар 
кюн сайын окъуу дерслеге жюрюй-
дюле. Ала аякълары, къоллары бла 
да китапны чапыракъларын аудуруп, 
суратларына къарайдыла.

Зоопаркда ишлегенлени айтхан-
ларына кёре, маймулчукъла «Къар 
бийче къыздан» эсе «Аман баппуш-
чукъну» сюедиле. Лилу энциклопеди-
яда маймул суратны кёрюп, аны баш-
халагъа бармагъы бла кёргюзтеди, 
бир-бирде, къууаннган кезиулеринде, 
маймулну суратын уппа этеди. Кесини 
жууукъларын  таныйды да!

Экинчи суратдагъы уа неди  деп 
сорлукъ  болурсуз сиз. Айыу  учуп бара 
тургъанлай окъуна да, айыплы назму-

От тюшюуге профилактика этиуде, 
энчи белгилеп, билим бериу учрежде-
ниялада окъугъан сабийле бла юйре-
тиу ишни айтыргъа боллукъду. Жыл 
сайын окъуу башланырны аллында 
жаш пожарныйлени дружиналары 
ишлеп тебирейдиле. Ала школлада 
мероприятияланы кезиулеринде 
дежурствону къурайдыла, къоркъуу-
сузлукъну юсюнден къагъытла юле-
шедиле. Ала бла тематика планнга 
кёре, дерсле бардырадыла. 

Аны бла байламлы «2012 жылда 
эм иги жаш дружина» деген эришиу 
болгъанды. Анда окъуучула неге 
юйреннгенлерин кёргюзтгендиле. 
Жюри ала салыннган борчланы 
къаллай бир терк, тюз да этилгенле-
рине къарагъанды.

Командала кеслерини эмблема-
ларын ишлегендиле, девизлерин 
айтхандыла, жылны ичинде тамам-
лагъан жумушларыны юсюнден 
сурат альбом къурагъандыла, ин-
теллектуал оюнлагъа, спорт эриши-
улеге да къатышхандыла. Алагъа от 
ёчюлтюучюлени экипировкаларын 
бергендиле. Сабийле, терк окъуна 
аланы кийип, битеу керекли обору-
дование бла талай кезиуню ётерге 
керек эдиле. 

Алай бла биринчи жерни Наль-
чикни оналтынчы номерли школу 
алгъанды, экинчини-онекинчи но-
мерли школ, ючюнчюню уа-ючюнчю 
номерли школ. 28-чи школ а эришиу-
ге тири къатышханы ючюн саугъагъа 
тийишли болгъанды. 

Т. ЦАПЕНКО,
Нальчик шахарда от тюшюуге къа-

жау службаны инструктору.

Кёбюсюнде бу губуланы дача-
лада, ёзен жерледе бла са-

банлада, агъач къыйырларында, 
парклада, скверледе, жайлыкълада 
кёрюрге боллукъду. Ала бир метр 
бла жарымдан бийикге кётюрю-
лалмайдыла, алай алаша ёсген 
юлкюледе, кырдыкда не заманда 
да тюбейдиле. Аланы аякъларында 
жылыны бла ийисни иги сезген, 
ахшы айныгъан органлары бардыла. 
Асламысында губула къымылдагъ-
ан затлагъа, адамлагъа бла мал-
лагъа жабышадыла. Была артыкъда 
кеслерини энчи мюлклеринде тууар 
эм ууакъ маллары болгъанлагъа, 
сабан ишлеге, бичен чалыргъа 
къатышханлагъа, маллагъа къа-
рагъан предприятияладагъылагъа, 
къойчулагъа, ветеринарлагъа бла 
медицина къуллукъчулагъа ауруу 
жукъдурурларына къоркъуу уллуду. 

Республиканы территориясы Къы-
рым геморрагия безгек (Крымская 
геморрагическая лихорадка-КГЛ) 
жайылыргъа боллукъ бир  табийгъат 
жерге саналгъаны себепли апрель-
сентябрь айланы ичинде бу аурууну 
къоркъуулулугъу бютюнда уллу бола-
ды. КГЛ адамгъа губу къапхан неда 
анга тийген (кетерген, эзген) кезиуде 
жугъады. Бек узакъгъа созулгъан 
инкубация кезиу 14 кюн болады. 

Аурууну бек биринчи белгилери: 
адамны температурасы бийикге 

кётюрюледи, сууукъ къалтырауукъ 
тиеди, башы къаты ауруйду, шау-
гютлери бла жиклери ачытадыла, 
терк ачыуланыучу болады, ауузуну 
ичи къургъакъсыйды, башы тёге-
рек айланады, къусарыгъы келеди.  

Бу суратда сиз кёрген адамла Къашхатауну хурмет-
ли акъсакъалларыдыла. Ол ала туугъан журтларына 
къайтхандан сора 70-чи жыллада алыннганды. Аны 
редакциягъа уа бу элли жаш Эфендиланы Эрменбий 
келтиргенди. 

Быланы хар бирини юсюнден да кёп махтау сёз 
айтыргъа тийишлиди. Ала кеси заманларында къырал-
ны, республикабызны, туугъан эллерини аллында да 

Озгъан ыйыкъда Кемерова-
да 17-18 - жыллыкъ жашланы 
ара ларында боксдан Рос-
сейни биринчилиги барды-
рылгъанды. Анга къыралны 
60 регионундан 260 спортчу 
къатышхандыла, ол санда 
огъары малкъарлы боксчубуз 
Газаланы Юсюп да. Кеси ау-
урлугъунда (49кг.) эрише, ол, 
5 тюбешиу ётдюрюп, аланы 
барысында да хорлап, биринчи 
жерни алгъанды.  

Ыйых кюн а Абхазияны май-
данында анга жарыкъ тюбе-
гендиле. Аны «Эльбрусоид» 
жамауат организация къу-
рагъанды. 

Бек алгъа Юсюпге эм аны 
тренери Чаналаны Муссаны 
аллына Огъары Малкъар элни 
администрациясыны таматасы 
Атабийланы Асланны башчы-
лыгъында Минводы шахарны 
аэропортуна баргъандыла. 
Ызы бла ала Абхазияны май-
данына келгендиле. Анда уа 

316-чы номерли аскер  след-
ствие бёлюмню къуллукъчула-
ры Прохладна районда Учеб-
ное элде орналгъан 7045-чи 
аскер бёлюмню сауутну бла 
аскер техниканы базасыны 
башчысы подполковник З. 
хыйлалыкъ  этгенин ачыкъ-
лагъандыла эмда аны бла 
байламлы уголовный иш ач-
хандыла.   Следовательле 
тохташдыргъанларыча,  ол 
2009-2011 жыллада 7045-чи 
аскер бёлюмде къурау эмда 
административ-мюлк жумуш-
ла ючюн жууаплы эди. 2011 
жылда апрель айда ол, кеси-
ни къуллугъун  хайырланып,    
аскерчилени эмда базада 
ишлегенлени кёллендириуге  
РФ-ни къоруулау министрини 
орунбасарыны оноуу бла  бё-
люннген ахчаны, хыйлалыкъ 
этип,  кесине алыргъа умут 
этгенди. 

Апрель айны ахырында ба-
заны башчысы Ю.Адамовха, 
В. эм К. Пурислеге  премияла 
жазгъанды,   алай ол   ахча-
ны жартысын манга къай-
тарлыкъсыз деп, алай оноу 
этгенди.    Биринчиге ахчаны  
базада ишлеген башха адам-
лагъа юлеширикме, экинчиге 
уа базаны кереклерине къо-
ратырыкъма деп, ётюрюк айт-

Аперим, Юсюп!

Сакъ болугъуз - мал губу!
Къоркъуу а ма мындады: бир къауум  
кюнден температура алашагъа тю-
шерге боллукъду, саусуз халы игиге 
айлана баргъан сунарыкъды. 

Алай андан сора уа геморрагия 
синдром бла бирге къан келиу бла 
(бурундан, аш орундан, чегиледен, 
маткадан) сууукъ къалтырауукъну 
экинчи кезиую башланады.Саусузну 
ёлюп кетерге боллугъу 32-37 про-
центни тутады. Аны себепли мал губу 
къапхан кезиуде, поликлиникагъа 
теркирек барып,  медицина болуш-
лукъ алыргъа керекди. 

Андан сора да, сакъ болургъа, за-
манынгы кёбюрек оздургъан, сюйюп 
жюрюген жерлени къоркъуусузлукъ-
лары тынгылы жалчытылыныргъа 
тийишлиди. Профилактиканы бек иги 
амалы-губуланы къабыуларындан 
кесин къоруулауду, сакъ болууду.  Та-
бийгъатха чыгъа туруп, ала эсленир-
ча жарыкъ бетли кийимле кийигиз, 
этигизни онг болгъаны къадар бир 
игирек жабаргъа кюрешигиз. Юсю-
гюзде узун женгли кёлегигиз болсун, 
аны жагъасы, женглерини тюйме-
лери этилип, этеклери уа кёнчекни 
ичине сугъулургъа, кёнчек бучхакъла 
да чындайланы ичинде болургъа ке-
рекдиле, башыгъызны жаулукъ бла 
жабыгъыз неда кепка кийигиз. 

Губула адамны этине терк окъуна 
жабышып къалмайдыла, аны 

себепли аланы табар неда кёрюр 
ючюн, кийимигизге къарай туругъуз. 
Кырдыкга олтурургъа неда жатаргъа 
керек тюйюлдю, ол  заманда ала 
сизни кийимигизге бек тынч тюше-
рикдиле неда къонарыкъдыла. Ёзен 
гюллени жыйып кюрешмегиз, букет-

де къоркъуулу жугъуучу аурууланы 
жайыучу болургъа боллукъду. Юйге 
келгенигизден сора кесигизге, юйде 
жаныуарчыкълагъа да тынгылы 
къарагъыз. 

Итле бла киштикле кёп кезиуледе 
къоркъуулу  аурууланы келтирирге 
боллукъдула. Губуланы къабыула-
рындан кесигизни къоруулар ючюн, 
репеллент (къоркъутуучу) эмда 
акарицид (ёлтюрюучю) затланы 
хайырланыгъыз. Ол сени юсюнге-
этинге жабышхан эсе, аны теркирек 
кетерирге керекди. Бек кереклиси-
травматология пунктдан неда жа-
шагъан жеригизде поликлиникадан 
болушлукъ алсагъыз игиди, ала аны 
кетерликдиле эмда аурууну къысха 
болжалны ичинде тохташдырыр 
ючюн, бек узакъгъа созулгъан ин-
кубация кезиуню ичинде медицина 
къарауну бардырлыкъдыла. 

Аллай онг болмагъан заманда 
губуну кесинг кетерирге керексе. Сиз 
аны къаллай бир теркирек кетерсе-
гиз, къаныгъызгъа вирусну тюшерге 
боллугъу да аллай бир азаяды.

Сизни губу къапхан эсе, сиз ауру-
май къаллыкъ тюйюлсюз, энди 

сиз Къырым геморрагия безгекден 
аурургъа керексиз демеклик тюй-
юлдю. Адам жаланда патогенный 
вирусу болгъан губудан ауруйду. 
Алай ауруу жугъаргъа боллугъуну 
къоркъууу уа барды. Къалай-алай 
болса да, сиз кесигизни халыгъыз-
гъа эс бурургъа керексиз. Онтёрт 
кюнню ичинде сизни ауругъаныгъ-
ыз бла аурумай къалгъаныгъыз 
белгили боллукъду. Тынгысыз этген 
симптомла эсленнгенлей окъуна, 

Дерсле 
жарагъандыла

Къашхатаучу акъсакъалла
борчларын намыслы толтургъандыла. Халкъ мюлкде 
махтаулу ишлегендиле, Ата журтларын душмандан 
къан-жан аямай къоруулагъандыла.  

Ма аланы атлары: биринчи тизгинде (онгдан солгъа) 
- Уяналаны Баттал, Уяналаны Бекир, Расулланы Мажит, 
Зокаланы Шохтай; экинчи тизгинде -  Заниколаны 
Мухижир, Бёзюланы Юсюп, Черкесланы Маштай, 
Керменланы Назир.

Ётюрюкню башын керти кесер
ханды. Белгиленнген адамла, 
З. хыйлалыкъ этгенинден ха-
парлары да болмай, анга ыра-
зылыкъларын билдиргендиле.

Алай бла 25-чи апрельде 
подполковник «1-чи майда 
Жаз башыны, Урунууну эмда 
9-чу майда Уллу Хорламны 
байрамларын белгилеуню 
юсюнден» буйрукъ чыгъарады. 
Анга тийишлиликде башында 
белгиленнген юч аскерчиге 
20-шар минг сом премияла 
жазгъанды. 

Бир ненча кюнден Адамов, 
В. эм К. Пурисле да, алгъадан 
келишгенлерича, подполков-
никге премияларыны жарты-
сын – 10-шар минг сомну   - 
къайтарадыла. 

2011 жылны май айыны ахы-
рында подполковник З. биягъы 
хыйлалыгъын къайтарыргъа 
умут этеди. Бу жол а ол алта-
уланны сайлагъанды. Аладан 
бир къауумуна ахчаны «РФ-ни  
Къоруулау министерствосу-
ну Къабарты-Малкъарда бла 
Къарачай-Черкесде финансла 
бла жалчытыучу бёлюмю» 
казна учреждениягъа берлик-
ме деп ангылатханды. Башха 
къауумгъа уа ахчаны  базаны 
кереклерине къоратырыкъма, 
дегенди. Аскерчиле, хыйла-
лыкъны юсюнден хапарлары 

Маймул китапла окъуйду

ла окъуй болур деригинг келеди, аны 
бетине угъай, гимхотуна къарасагъыз. 
Алай эсе да, жукълатыучу дармандан 
сора адамла ол жерге салгъан ба-
тутха, доп деп тюшгенди, учуп келип 
тюшгенди десек да боллукъ эди. 

Бу айыу  университетни арбазына 
келип, терекге минип, андан тюшер-
ге унамагъанды, адамла не бек кю-

решген эселе да, жукълатыучу окъ 
бла ургъунчу дери. Бош ургъандыла, 
эштада, ол мени да окъургъа, уни-
верситетни биология факультетини 
биринчи курсуна алыгъыз деп келген 
иш болур эди. Аны агъачха элтип, 
къайры сюйсенг да бар, дегендиле. 
Алай бла билимине да къошханды 
Мишка университетни арбазында 

ЖАНЫУАРЛА МЮЙЮШЮ

болгъан кезиуюнде. Жангы сезимле 
да. Эштада, ол «сезим» чанчылгъан 
къуймучу шёндюге дери да ачыта 
болур харипни. Башы да ауруй бо-
лур: морфий кючлю затды.

                                         
Кристина ДЕСЯТОВА.

«Комсомольская правда» газет. 

Бу кюнледе Санкт- Петер-
бургда грек-рим тутушуудан 
Россейни чемпионаты бол-
гъанды. Андан бизни жер-
лешлерибиз Анзор Уришев 
бла Билял Махов-84 эм 120 
килограмм ауурлукъ категори-
ялада биринчи жерлени алып 
къайтхандыла. 

Европаны эки кере чемпиону 
Анзор Уришев, алгъа сермешле-
ринде Гусен Мажидовну, Ахмед 
Магомедовну, Андрей Гайдай-
ны, Анзор Болтукаевни хорлап, 
финалда 2011 жылда дунияны 
доммакъ призёру Альберт Са-
ритов бла тюбегенди. Болсада 
Анзор анга да алчылыкъны 
сыйыртмагъанды. 

Билял Махов, эм уллу ау-
урлукъ категорияда эрише, 
алтын майдалны алгъанды. 
Анга саулугъуна чып тюш-
генден сора былтыр кюзде 

Жерлешлерибизде - 
эки алтын майдал

ыда бир спортсмен Мулид 
Лампежев (66 килограмм) 
ючюнчю жерге чыкъгъанды.

 КъМР-ни Спорт, туризм эм 
курортла министерствосу-

ну пресс-службасы.   

алагъа халкъ миллет тепсеуле 
бла тюбегенди. «Балкария» 
къырал фольклор этнография 
ансамбльни солистлери, жыр-
чыларыбыз Газаланы Алим, 
Тёппеланы Алим, Газаланы 
тукъумларыны келечилери эм 
дагъыда башхала, Юсюпню 
алгъышлап, мындан ары да 
кёп ахшы жетишимле болду-
ра, халкъыны атын терк-терк 
айтдыра турурун тежегендиле. 

Къабарты-Малкъарны бок-
сдан баш тренери Залим Ке-
рефов да Юсюпню эм аны 
тренери Чаналаны Муссаны 
болдургъан жетишимлери 
ючюн алгъышлап, республика-
ны намысын бийикге кётюрген-
лери ючюн ыразылыгъын бил-
диргенди эм жаш спортчугъа 
эришиулеге къатышыргъа кёп 
кере болушлукъ этип тургъан 
предприниматель Муртазланы 
Ахматны РФ-ни Боксдан феде-
рациясыны ыспас къагъыты 
бла саугъалагъанды. 

Жыйылыу а жарыкъ той 
бла бошалгъанды. Алайдан 
делегация Огъары Малкъар-
гъа атланнган эди. Юсюп бла 
уа биз, ол жолгъа тебирегин-
чи, къысха ушакъ бардыр-
гъанбыз. Ол айтханнга кёре, 
бек къыйын тюбешиу - финал 
тюйюш болгъанды. Нек де-
генде аны бла биринчилик 
ючюн эришген Павел Гунчен-
ко Кемерово шахардан эди.  

- Битеу андагъы халкъ аны 
жанлы эди. Ол себепден 
бираз къатыракъ болургъа 
тюшгенди,- дейди Юсюп. 

Тренери Чаналаны Мусса 
айтханнга кёре, жылдан-
жылгъа сермешле къыйын-
дан-къыйын бола барады-
ла. Энди ала октябрь айда 
Таиландда бардырыллыкъ 
дунияны биринчилигине ха-
зырланырыкъдыла.  

ТАППАСХАНЛАНЫ Аминат.
       Суратланы ХОЛАЛАНЫ 

Марзият алгъанды.

да болмай, анга ыразылыкъ-
ларын билдиргендиле.

Алай бла 31-чи майда под-
полковник 77-чи номерли 
буйрукъгъа къол салады, 
анга тийишлиликде тёрт 
аскерчиге  20-шар минг , 
экеуленнге уа 15-шер минг  
сом премияла жазады. Ахча 
счётларына келгенлей, ала 
премияларыны  жартысын 
подполковникге артха къай-
таргъандыла. Алай бла битеу 
хыйлалыкъладан сора З. 
82500 сом къоллу болгъанды. 
Ол  ахчаны кесини керекле-
рине   къоратханды. 

Аскер   следствие бёлюмню 
къуллукъчулары  подпол-
ковник З. РФ-ни Уголовный 
кодексини 159-чу статьясы-
ны 3-чю кесегине, РФ-ни 
Уголовно-процессуальный 
кодексини 140-чы, 145-чи, 
146-чы (147-чи) статьяларына 
эмда 156-чы статьягъа кёре 
аманлыкъ иш этгенин шарт 
тохташдыргъандыла. 

РФ-ни  Уголовный кодекси-
ни 159-чу  статьясына кёре 
уголовный иш ачылгъанды 
эмда ол аскер прокурату-
рагъа жиберилгенди.  

Басмагъа ТИКАЛАНЫ 
Фатима хазырлагъанды.

мычымай врачха барыгъыз. 
Бу паразитден къорууланыуну 

бек иги амалы сизни кесигизни 
сакълыгъыгъыз болургъа керекди, 
ол а саулугъугъузну сакъларгъа онг 
берликди. Адамла кёбюрек баргъан 
жерлеге акарицид дарманла салыу 
бла губуланы къабыуларын эмда 
аладан жугъуучу аурууну жайылыу-
ун тыяргъа боллукъду. Жарсыугъа, 
республикада ол иш тийишли дара-
жада къуралмагъанды. Бусагъатда 
жаланда жай айлада саулукъну 
игилендириу бла кюрешген учрежде-
нияланы территорияларына дарман 
салыу бардырылады. 

Республиканы шахар округлары-
ны бла муниципальный районла-

рыны жер-жерли администрацияла-
рыны башчыларына жыл сайын да, 
Роспотребнадзорну КъМР-де Управ-
лениясыны тилегине да къарамай, бу 
ишге ахча бёлюнмейди. Аны себепли 
профилактика ишлени тынгылы эмда 
заманында бардырыргъа онг болмай-
ды, ол а табийгъатны суулу, жипили 
жерлеринде аланы саны ёсе барыр-
ларына  эмда адамлагъа хаталары 
кёбюрек тиерине келтиреди.

Эпидемиология сезон башланн-
ганлы быйылны май айыны 22-чи 
кюнюне губула къапханлары бла 
байламлы республиканы багъыу-
профилактика учрежденияларына 
болушлукъ излеп 186 адам (ол санда 
70 сабий) келгендиле. Ол а былтыр-
ны бу кезиую бла тенглешдиргенде 
1,6 кереге кёпдю. 

Клим ХАЦУКОВ, КъМР-де баш 
къырал санитар врач. 

ЭРИШИУЛЕ

Билял Махов.

операция этилген эди. Билял 
андан бери сегиз айны  ичинде 
даражалы турнирлеге къатыш-
май тургъанды. Ол себепден 
спортсменни бу хорламыны 
магъанасы уллуду. 

Къабарты-Малкъардан дагъ-

Анзор Уришев.

Чемпионнга тюберге келгенле.


